
ᕼᐊᓚᓐ ᒃᓚᖓᖕᐴᒡ 
ᐃᒃᓯᕙᐅᑕᖅ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᑎᑎᖅᑲᒃᑯᕕᐊ 600, ᐃᖃᓗᐃᑦ, ᓄᓇᕗᑦ    

ᐱᔾᔪᑎᓕᒃ: ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᑎᑎᖅᑲᖓ ᓂᕆᐅᒋᔭᐅᔪᓂᑦ 2022-23 

ᒪᐃ 16, 2022 

ᐊᐃᖓᐃ ᒃᓚᖓᖕᐴᒡ, 

ᐊᓕᐊᓇᐃᒍᓱᒃᐳᖓ ᐱᑎᑦᑐᓐᓇᕋᒃᑭᑦ ᑎᑎᖅᑲᒥᒃ ᓂᕆᐅᒋᔭᖃᕐᓂᕐᒧᑦ 2022-23−ᒧᑦ. ᑖᓐᓇ ᑎᑎᖅᑲᖅ ᓇᓗᓇᐃᖅᓯᔪᖅ 
ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑐᕌᒐᕆᔭᖏᓐᓂᒡᓗ ᖃᐅᔨᒪᔾᔪᑕᐅᓇᓱᒃᖢᓂ ᓄᓇᕗᒻᒥ ᓯᓚᑦᑐᖅᓴᕐᕕᒃ ᓄᑖᒥᒃ ᐊᕐᕌᒍᖓᓂ ᐊᒻᒪᓗ 
ᓯᓚᑦᑐᖅᓴᕐᕕᒃ ᒪᓕᑦᑎᐊᖁᓪᓗᒋᑦ ᓂᕆᐅᒋᔭᐅᔪᓂᒃ ᑲᔪᓯᑦᑎᐊᕐᓂᕐᒧᑦ, ᐋᖅᑭᒃᓯᒪᔪᑦ ᓄᓇᕗᑦ ᒐᕙᒪᒃᑯᑦ ᓄᑖᑦ ᐱᓕᕆᐊᒃᓴᖏᓐᓂ, 
ᑲᑐᔾᔨᓗᑕ 

ᐱᓕᕆᖃᑎᒋᓂᐊᕈᒪᕙᒃᑲ ᑲᑎᒪᔩᑦ ᐊᒻᒪᓗ ᓯᓚᑦᑐᖅᓴᕐᕕᒃ ᐱᐅᔪᒥᒃ ᐃᓕᓐᓂᐊᒐᒃᓴᖃᖅᑎᑦᑎᓂᕐᒧᑦ ᓄᓇᕗᒻᒥᐅᓄᑦ. 
ᒥᓂᔅᑕᐅᓪᓗᖓ, ᓇᓗᓇᐃᕆᔪᒪᕗᖓ ᐃᒃᐱᒍᓱᑦᑎᐊᖏᓐᓇᕐᓂᑦᑎᓐᓂᒃ ᐱᓕᕆᐊᒃᓴᕆᔭᐅᔪᓂᑦ ᑲᒪᒋᔭᒃᓴᕆᔭᐅᔪᓂᒡᓗ 
ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓂᑦ ᐊᖓᔪᖅᑲᐅᑎᖏᓐᓂᒡᓗ, ᓇᓗᓇᐃᔭᖅᓯᒪᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐱᖁᔭᖓᓂ. 
ᐅᒃᐱᕈᓱᒃᐳᖓ ᑲᑐᔾᔨᖃᑎᒌᖕᓂᒃᑯᑦ ᓯᓚᑦᑐᖅᓴᕐᕕᒃ ᓴᖅᑮᕙᓪᓕᐊᖏᓐᓇᕈᓐᓇᕐᓂᖓᓂᑦ ᐱᒻᒪᕆᖕᓂᑦ ᐃᓕᓐᓂᐊᒐᒃᓴᓂᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ.   

ᐊᑐᕐᓂᖅ ᓂᕆᐅᒋᔭᓂᑦ ᑲᑐᔾᔨᓗᑕ  

ᑲᑐᔾᔨᓗᑕ ᐱᓕᕆᐊᒃᓴᖅ ᐋᖅᑮᕗᖅ ᑐᑭᒧᐊᕈᑎᓂᒃ ᓯᕗᓪᓕᐅᑎᔭᒃᓴᓂᑦ ᐊᑐᖅᑎᑕᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᖓᑦᑕ 

ᐱᓕᕆᕝᕕᖏᓐᓂᑦ ᓄᓇᕗᒻᒥᓗ ᑯᐊᐳᕇᓴᖏᓐᓂᑦ. ᐱᕈᖅᓴᐃᒃᑲᓐᓂᕋᓱᐊᕐᓂᖅ ᐃᓕᓐᓂᐊᕐᓂᓕᕆᓂᕐᒥᑦ ᐃᓚᒋᔭᐅᖃᑕᐅᕗᖅ 

ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᕆᓂᐊᖅᑕᖓᓂᑦ. 

ᑲᑐᔾᔨᓗᑕ ᑭᒡᒐᖅᑐᐃᔪᖅ ᐱᓕᕆᖃᑎᒌᖕᓂᕐᒥᑦ ᑲᑐᔾᔨᖃᑎᒌᖕᓂᕐᒥᓪᓗ ᐱᐅᓂᖅᓴᒥᒃ ᓄᓇᕗᖃᓕᕐᓂᕐᒧᑦ, ᓯᓚᑦᑐᖅᓴᕐᕕᒃ ᐱᒻᒪᕆᖕᒥ 
ᐱᓕᕆᐊᒃᓴᖃᖅᐳᖅ ᓄᓇᕗᒻᒥ ᑕᒪᑐᒥᖓ ᑎᑭᐅᑎᓇᓱᐊᕆᐊ. ᖃᐅᔨᒪᔪᒍᑦ ᐱᕈᖅᓴᐃᓂᖅ ᐃᑲᔪᖅᑐᐃᔾᔪᑎᓂᒃ ᐃᓐᓇᕐᓄᑦ, 
ᓴᖅᑮᖃᑦᑕᕐᓂᖓᓂᑦ ᐱᓕᕆᖃᑎᒌᑦᑎᐊᕐᓂᕐᒥᑦ, ᐃᖅᑲᓇᐃᔮᖃᑦᑎᐊᕐᓂᕐᒥᑦ, ᑐᑭᓯᓇᕐᓂᖅᓴᕐᒥᒡᓗ ᓯᕗᓂᒃᓴᖃᕐᓂᕐᒥᑦ ᑕᒪᒃᑯᓄᖓ. 
ᓯᓚᑦᑐᖅᓴᕐᕕᒃ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᕆᕗᖅ ᓄᓇᕗᒻᒥ ᐊᑐᕆᐊᖃᖅᐸᒃᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ ᑎᑭᑎᑦᑎᓪᓗᑎᒃ 
ᐃᖅᑲᓇᐃᔭᖅᑎᒃᓴᖏᓐᓂᒃ ᑲᔪᓯᑎᑦᑎᓗᑎᒃ, ᐱᕙᓪᓕᐊᑎᑦᑎᓗᑎᒃ, ᐃᑲᔪᖅᑐᐃᓗᑎᒡᓗ ᐊᔪᕈᓐᓃᖅᓴᖅᓯᒪᔪᓂᒃ 
ᐊᔪᙱᓐᓂᖃᖅᑐᓂᓪᓗ ᓄᓇᕗᒻᒥᐅᓂᑦ.   

ᓯᓚᑦᑐᖅᓴᕐᕕᐅᑉ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖓ ᐊᒻᒪᓗ ᑮᓇᐅᔭᒃᑑᑎᒃᓴᖓ ᐊᒥᓱᓂᒃ ᐱᒻᒪᕆᖕᓂ ᓯᕗᓪᓕᐅᑎᔭᒃᓴᖃᖅᐳᑦ 
ᓯᓚᑦᑐᖅᓴᕐᕕᖕᒧᑦ, ᐊᒥᓱᑦ ᒪᓕᒃᖢᑎᒃ ᑲᑐᔾᔨᓗᑕᒥᑦ. ᐱᓕᕆᖃᑎᖃᖁᕙᒃᑲ ᓯᓚᑦᑐᖅᓴᕐᕕᒃ ᒐᕙᒪᒥ ᐃᓚᒋᔭᐅᔪᓂᒃ 
ᑎᑭᐅᑎᓇᓱᐊᕐᓗᑎᒃ ᓯᕗᓪᓕᐅᑎᔭᒃᓴᓂᑦ ᐱᓕᕆᐊᒃᓴᕐᒥᑦ. ᐱᓗᐊᖅᑐᒥᒃ, ᑲᑎᒪᔩᑦ ᓯᕗᒃᑲᖅᑕᐃᖁᕙᒃᑲ ᓯᕗᓪᓕᐅᑎᔭᒃᓴᓄᑦ 
ᐊᖏᒡᓕᒋᐊᖅᓯᓇᓱᐊᕐᓂᕐᒧᑦ ᐃᓕᓐᓂᐊᕐᓂᓕᕆᓂᕐᒥᑦ ᐱᓕᒻᒪᒃᓴᐅᑎᓄᓪᓗ ᐱᓕᕆᐊᒃᓴᓂᑦ ᓄᓇᕗᒻᒥᐅᓄᑦ 
ᐱᔪᓐᓇᐅᑎᖃᓕᕈᑕᐅᓲᑦ ᐱᓕᕆᔨᒻᒪᕆᐅᓂᕐᒧᑦ ᐊᒻᒪᓗ ᐱᓕᕆᔨᒻᒪᕆᖕᓄ ᐃᑲᔪᖅᑎᐅᓂᕐᒧᑦ ᐋᓐᓂᐊᖃᖅᑕᐃᓕᓂᕐᒧᑦ, 
ᐃᓱᒪᓕᕆᓂᕐᒧᑦ, ᐊᒻᒪᓗ ᐅᐃᕆᓯᒪᔪᓂᒃ ᑲᒪᒋᔭᖃᕐᓂᕐᒧᑦ. 

ᑎᑎᖅᑲᒃᑯᕕᐊ 2410, ᐃᓂᐊ 200 
ᐃᖃᓗᐃᑦ, ᓄᓇᕗᑦ X0A 0H0 

ᓄᕙᒡᔪᐊᕐᓇᖅ-19−ᒧᑦ ᑭᐅᔾᔪᑕᐅᔪᑦ:  

ᓄᕙᖕᓇᖅ ᐊᒥᓱᓄᑦ ᖃᓂᒻᒪᓐᓇᐅᔪᖅ ᖃᓄᑯᓘᔭᖅ ᐊᒃᓱᕈᕐᓇᖅᑑᓚᐅᖅᐳᖅ ᐊᓯᔾᔩᓯᒪᓪᓗᓂᓗ ᖃᓄᖅ 
ᐱᓕᕆᐊᒃᓴᓕᕆᖃᑦᑕᕐᓂᑦᑎᓐᓂᒃ. ᑲᒪᒋᓗᒋᑦ ᖃᓄᐃᙱᑦᑎᐊᕈᓯᑦ ᐊᑦᑕᕐᓇᖅᑕᐃᓕᒪᔾᔪᑎᖏᓪᓗ ᐃᖅᑲᓇᐃᔭᖅᑎᖏᑦ, 
ᐃᓕᓐᓂᐊᕐᑎᑦ, ᐊᒻᒪ ᓄᓇᓖᑦ, ᒥᒃᖠᒋᐊᖅᑎᑦᑐᓐᓇᓚᐅᕋᕕᒋᑦ ᐊᒃᑐᐃᔾᔪᑎᑦ ᐱᐅᙱᓐᓂᖏᑦ ᓄᓇᕗᒥᐅᓄᑦ. ᐅᐱᒋᔪᒪᕙᒋᑦ 
ᐱᓕᕆᐊᕆᓯᒪᔭᕐᓄᑦ ᐅᑭᐅᑦ ᒪᕐᕉᓵᖅᑐᓄᑦ.  

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᖅᑕᐃᓕᓂᕐᒧᑦ ᑐᐊᕕᕐᓇᖅᑑᓵᖅᑐᖅ ᐃᓱᓕᑎᓪᓗᒍᑦ ᓯᕗᒻᒧ ᐃᖏᕐᕋᑎᓪᓗᑕᓗ 

ᐱᓕᕆᐊᒃᓴᐅᓂᐊᖅᑐᒧᑦ, ᐱᕕᒃᓴᐅᔪᑦ ᐊᑐᕈᓐᓇᖅᓯᕙᕗᑦ ᐅᑎᖅᐸᓪᓕᐊᓇᓱᐊᕐᓂᕐᒧᑦ. ᑲᑎᒪᔩᑦ ᐱᓕᕆᐊᖃᖁᕙᒃᑲ 

'ᖃᓄᐃᓕᐅᕈᑎᖄᓂᖕᓂᕐᒧᑦ ᕿᒥᕐᕈᓂᕐᒥᑦ', ᑎᑎᖅᑲᓂᒃ ᑲᑎᖅᓱᐃᖁᓪᓗᒋᑦ ᐊᒻᒪᓗ ᐃᓱᒪᒋᔭᐅᔪᓂᒃ ᐃᓕᑦᑎᔾᔪᑕᐅᓯᒪᔪᓄᑦ 

ᐊᒃᓱᕈᕐᓇᖅᑑᓵᖅᑐᒧᑦ ᐊᒥᓱᓄᑦ ᖃᓂᒻᒪᓐᓇᐅᓵᖅᑎᓪᓗᒍᑦ, ᑕᒪᒃᑯᐊᓗ ᐃᓕᑦᑎᔾᔪᑕᐅᔪᑦ ᑐᓴᐅᒪᔾᔪᑕᐅᓗᑎᒃ ᐊᓪᓚᕝᕕᓕᕆᓂᕐᒧᑦ 

ᐊᑐᐊᒐᕐᓄᑦ. 

ᐸᕐᓇᐅᑎᒃᑯᑦ ᓴᖅᑭᑦᑐᒃᓴᐅᑕᐅᔪᑦ: 

ᑐᓴᐅᒪᑎᑦᑏᓐᓇᖅᑎᓪᓗᑎᑦ ᐊᐅᓚᓂᕐᒧᑦ ᓯᕗᓪᓕᐅᑎᔭᒃᓴᓂᑦ ᐱᓕᕆᐊᒃᓴᓄᑦ ᐸᕐᓇᐅᑎᑎᒍᑦ, ᑲᑎᒪᔩᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ 

ᐊᖓᔪᖅᑲᐅᑏᑦ ᑲᑐᔾᔨᖃᑎᒌᖁᕙᒃᑲ ᓴᖅᑮᓇᓱᐊᕐᓂᕐᒧᑦ ᑐᑭᓯᓇᖅᑐᒥᒃ ᖃᓄᖅ ᐱᕙᓪᓕᐊᓂᕐᒧᑦ ᓇᓗᓇᐃᔭᕈᑎᓂᒃ. 

ᐱᕙᓪᓕᐊᓂᕐᒧᑦ ᓇᓗᓇᐃᔭᕈᑏᑦ ᐅᔾᔨᖅᓱᕈᑕᐅᓪᓗᐊᖅᑐᑦ ᐊᓂᒍᐃᔾᔪᑕᐅᕙᓪᓕᐊᔪᓂᒃ ᓯᓚᑦᑐᖅᓴᕐᕕᖕᒥ ᖃᓄᐃᓕᐅᕈᑕᐅᔪᓄᑦ: 

ᑕᒪᒃᑯᐊ ᓇᓗᓇᐃᔭᕈᑏᑦ ᓯᓚᑦᑐᖅᓴᕐᕕᖕᒥ ᓇᐅᑦᑎᖅᓱᕈᑕᐅᔪᓐᓇᕐᓂᐊᖅᑐᑦ ᖃᓄᐃᓕᖓᓕᕐᓂᖏᓐᓂᒃ 

ᖃᓄᐃᓕᐅᕈᑕᐅᓇᓱᐊᖏᓐᓇᖅᑐᑦ.  

ᓯᓚᑦᑐᖅᓴᕐᕕᒃ ᐋᖅᑮᓗᓂᑦ ᐊᑐᒐᒃᓴᓂᑦ, ᓲᕐᓗ ᐃᓕᓐᓂᐊᖅᑎᑦ ᒥᒃᓵᓅᖓᔪᑦ ᐊᑐᒐᒃᓴᒥᑦ, ᐃᑲᔪᖅᑐᐃᔪᓐᓇᕈᒪᓪᓗᒍᑦ 

ᐅᓂᒃᑳᓕᐅᖃᑦᑕᕐᓂᕐᒥᑦ ᐱᕙᓪᓕᐊᓂᕆᔭᐅᔪᑦ ᓇᓗᓇᐃᔭᕈᑎᖏᓐᓂᑦ. ᑕᒪᒃᑯᐊ ᐃᓚᓕᐅᔾᔭᐅᓯᒪᖁᕙᒃᑲ 2022-23 

ᐊᕐᕌᒍᑕᒫᖅᓯᐅᑦ ᐅᓂᒃᑳᕐᓂᑦ.  

ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2022-23 

ᒥᓂᔅᑕ ᑲᒪᒋᔭᖃᖅᑎᐅᓪᓗᖓ ᓯᓚᑦᑐᖅᓴᕐᕕᖕᒥᑦ, ᐃᓕᑕᖅᓯᓯᒪᕗᖓ ᖃᓄᖅ ᐱᒻᒪᕆᐅᑎᒋᓂᖓᓂᑦ ᑲᑐᔾᔨᖃᑎᖃᕐᓂᖅ ᐃᓄᐃᑦ 

ᑎᒥᖁᑎᖏᓐᓂᑦ, ᐃᓕᓐᓂᐊᕐᓂᓕᕆᓂᕐᒧᑦ ᐱᔪᓐᓇᐅᑎᓕᖕᓂᑦ, ᐊᓯᖏᓪᓗ ᒐᕙᒪᒥ ᐱᔪᒥᓴᐃᖁᓪᓗᒋᑦ ᐃᑲᔪᖅᑐᐃᖁᓪᓗᒋᓪᓗ 

ᐃᓕᓐᓂᐊᖅᓵᓕᓂᕐᒥᑦ, ᐃᓕᓐᓂᐊᖃᑦᑕᕐᓂᕐᒥᑦ, ᐃᖅᑲᓇᐃᔮᓄᓪᓗ ᐱᕙᓪᓕᐊᑎᑦᑎᓂᕐᒥᑦ. ᓇᓗᓇᐃᖅᓯᒪᓪᓗᓂᑦ ᐃᓚᒍᑖ 16 (b), 
ᑲᑎᒪᔩᑦ ᐱᔪᓐᓇᐅᑎᖃᖅᑐᑦ ᐊᖏᖃᑎᖃᕈᓐᓇᕐᓂᕐᒥᑦ "ᐃᓄᖕᓂᑦ, ᑲᑐᔾᔨᖃᑎᒌᓂᑦ, ᐃᓕᓐᓂᐊᖅᑐᓕᕆᔨᓂᑦ, ᕼᐋᒻᒪᓚᒃᑯᑦ 

ᑲᑎᒪᔨᖏᓐᓂᑦ ᐅᕝᕙᓘᓐᓃᑦ ᒐᕙᒪᒥᑦ".  ᑕᒪᒃᑯᐊ ᐱᔪᓐᓇᐅᑏᑦ ᐃᓱᒪᒋᓪᓗᒋᑦ, ᐱᔪᓱᐊᖅᑕᐅᖁᔨᕗᖓ ᑕᒪᒃᑯᓄᖓ 

ᐊᕐᕌᒎᓂᐊᖅᑐᖅ:     

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᓄᓇᕗᑦ ᒐᕙᒪᖓᑕ ᐊᑐᓪᓗᐊᑕᕐᓂᐊᖅᑕᖓᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑦ ᐊᒻᒪ ᓯᓚᑦᑐᖅᓴᕐᕕᐅᑉ 
ᓇᓗᓇᐃᖅᓯᒪᔪᑦ ᐃᖅᑲᓇᐃᔮᓄᑦ ᐸᕐᓇᐅᑦ ᖃᐅᔨᒪᑎᑦᑎᓪᓗᐊᖅᐳᖅ ᓯᓚᑦᑐᖅᓴᕐᕕᐅᑉ ᐃᖅᑲᓇᔭᖅᑎᒃᓴᖅᓯᐅᕈᑎᖏᓐᓂᒃ, 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᐊᖏᓐᓂᒃ ᐅᓄᖅᓯᒋᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᓇᓂᓕᒫᖅ 2022-2023 
ᑎᑭᓪᓗᒍ.  

ᒫᑦᓯ 2022 ᑎᑭᓪᓗᒍᑦ, ᐃᓄᖕᓂᒃ ᐃᖅᑲᓇᐃᔭᖅᑎᖃᖅᑐᑦ 59%−ᒥ ᓯᓚᑦᑐᖅᓴᕐᕕᖕᒥᑦ. ᐱᔪᒃᓯᓯᒪᒐᓗᐊᖅᑎᓪᓗᖓ 
ᓯᓚᑦᑐᖅᓴᕐᕕᐅᑉ ᐱᓕᕆᐊᕆᓇᓱᐊᖅᑕᖓᓄᑦ ᓴᙱᔪᒥᒃ, ᑭᒡᒐᖅᑐᐃᔪᒥᒃ ᐃᖅᑲᓇᐃᔭᖅᑎᖃᕐᓂᕐᒥᑦ, ᑲᑎᒪᔨᐅᔪᑦ ᐱᓕᕆᐊᒃᓴᖃᖅᐳᑦ 
ᓇᓗᓇᐃᕆᖃᑦᑕᕐᓂᕐᒥᑦ ᐊᓪᓚᕝᕕᓕᕆᓂᕐᒧᑦ ᐊᑐᐊᒐᕐᓂᑦ ᓯᓚᑦᑐᖅᓴᕐᕕᖕᒧᑦ, ᑕᑯᓂᐊᕈᒪᕙᕋ ᖃᓄᐃᓕᐅᕈᑕᓇᓱᐊᑦᑎᐊᖅᑐᑦ 
ᐱᐅᓯᒋᐊᖅᓯᓇᓱᐊᕐᓂᕐᒧᑦ ᓯᓚᑦᑐᖅᓴᕐᕕᐅᑉ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᖓᓂ, ᐱᓗᐊᖅᑐᒥᒃ 
ᐅᓄᖅᓯᒋᐊᖅᓯᓂᖅ ᐃᓄᖕᓂᒃ ᐃᓕᓴᐃᔨᓂᒃ ᐱᓕᕆᐊᒃᓴᓕᕆᔨᐅᔪᑦ ᐊᒻᒪᓗ ᓇᓗᓇᐃᕆᔪᑦ ᐱᕙᓪᓕᐊᒐᓗᐊᕐᒪᖔᑦ ᑕᒪᒃᑯᐊ 
ᐱᕙᒌᔭᖅᓯᒪᔭᐅᔪᑦ ᖃᓄᐃᓕᐅᕈᑏᑦ ᐅᓂᒃᑲᐅᓯᐅᒐᓗᐊᕐᒪᖔᑦ ᐊᑕᐅᓯᐊᙱᓪᓗᒍᑦ ᐊᕐᕌᒎᑉ ᐃᓗᐊᓂ ᓄᓇᕗᑦ ᒐᕙᒪᖓᓄ.  

ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ  ᐊᒻᒪᓗ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ ᑲᑎᒪᔨᕋᓛᖏᑦ 

ᓯᓚᑦᑐᖅᓴᕐᕕᒃ ᐃᓚᐅᖃᑕᐅᖃᑦᑕᖁᔭᐅᕗᖅ ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᓐᓂᑦ ᐊᒻᒪᓗ 
ᐃᓚᐅᖃᑕᐅᖏᓐᓇᕐᓗᑎᒃ ᐃᑲᔪᖃᑦᑕᐃᓐᓇᕐᓗᑎᒡᓗ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ ᑲᑎᒪᔨᕋᓛᖏᓐᓂᑦ. ᓄᓇᕗᑦ 
ᒐᕙᒪᐅᑉ ᑕᒻᒪᖅᓯᒪᔪᕐᓂᐊᕐᓂᕐᒧᑦ ᑲᑎᒪᔨᕋᓛᒋᓪᓗᓂᐅᒃ, ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐱᒻᒪᕆᖕᒥᑦ ᑲᒪᒋᔭᒃᓴᖃᖅᐳᑦ 
ᖁᓱᙱᑎᑦᑏᓐᓇᕐᓂᕐᒥᑦ ᒐᕙᒪᒥᑦ. ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ ᑲᑎᒪᔨᕋᓛᖏᑦ ᐃᑲᔪᖅᑐᐃᑐᐃᓐᓇᙱᓚᑦ 
ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᓐᓂᑦ ᐱᓕᕆᐊᖃᕐᓂᖅᑎᒍᑦ ᑭᓯᐊᓂᑦᑕᐅᖅ ᑲᑐᔾᔨᖃᑎᖃᖃᑦᑕᕈᓐᓇᕆᕗᑦ ᓄᓇᕗᒻᒥ 
ᐊᓯᖏᓐᓂᒃ ᓄᓇᕗᒻᒥ ᑯᐊᐳᕇᓴᕆᔭᐅᔪᓂᑦ, ᐱᐅᔪᒥᒃ ᐱᓕᕆᖃᑎᒌᒡᓗᑎᒃ ᐊᒻᒪᓗ ᑯᐊᐳᕇᓴᕆᔭᐅᔪᓄᑦ 
ᐱᓕᕆᖃᑎᒌᒍᓐᓇᕈᑕᐅᓪᓗᓂᑦ ᑎᑭᐅᑎᓇᓱᐊᕐᓗᑎᒃ ᒪᓕᒐᖅᑎᒍᑦ ᐅᓂᒃᑳᕈᑎᒋᔭᕆᐊᖃᖅᑕᒥᖕᓂᑦ.  

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ  

2022-23−ᒥ, ᓯᓚᑦᑐᖅᓴᕐᕕᒃ ᐱᓕᕆᖃᑎᖃᐃᓐᓇᖁᕙᕋ ᑮᓇᐅᔭᓕᕆᔨᒃᑯᓐᓂᑦ ᐊᖏᓂᖅᓴᒥᒃ ᑮᓇᐅᔭᓕᕆᓂᕐᒧᑦ 
ᐊᖏᖃᑎᒌᒍᑎᒧᑦ. ᑖᓐᓇ ᓄᑖᖅ ᑎᑎᕋᖅᓯᒪᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᓴᙱᒃᑎᒋᐊᒃᑲᓐᓂᕈᑕᐅᓂᐊᖅᑐᑦ ᓯᓚᑦᑐᖅᓴᕐᕕᒃᑯᑦ 
ᐱᓕᕆᖃᑎᒌᒍᓯᖓᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᑐᑭᓯᓇᖅᓯᑎᒃᑲᓐᓂᕐᓗᒋᓪᓗ ᑲᑎᒪᔨᑦ ᖃᓄᐃᓕᐅᖅᑎᐅᓂᖏᓐᓂᒃ 
ᐊᖓᔪᖅᑳᕆᔭᐅᔪᕐᓗ, ᖃᐅᔨᒪᓗᒋᑦ ᐋᖅᑭᑦᑎᐊᖅᓯᒪᔪᑦ ᐊᑑᑎᖃᑦᑎᐊᖅᑐᓪᓗ ᐊᒡᓚᕝᕕᓕᕆᔾᔪᑎᑦ ᐊᐅᓚᑦᑎᔾᔪᑎᓄᑦ 
ᐱᓕᕆᔾᔪᑎᓄᓪᓗ ᓯᓚᑦᑐᕐᓴᕐᕕᒃᑯᑦ ᐱᓕᕆᐊᒃᓴᖏᓐᓂᒃ. ᐅᑯᐊ ᑎᑎᕋᖅᓯᒪᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᒥᒃᖠᒋᐊᕈᑎᓂᐊᖅᐳᑦ 
ᐱᓕᕆᐊᒃᓴᕆᔭᐅᔪᓄᑦ ᐱᔪᓐᓇᕐᓂᖃᕐᕕᒋᔭᐅᔪᓄᓪᓘᓐᓃᑦ ᑎᑎᕋᕐᕕᖕᓂᑦ,  ᓯᓚᑦᑐᕐᓴᕐᕕᖕᒥᓪᓘᓐᓃᑦ, ᑐᙵᕕᓕᐅᑦᑎᐊᖔᕐᓗᑎᒃ 
ᐋᖅᑭᒃᓯᒪᓂᕆᔭᐅᔪᓄᑦ, ᓵᑕᐅᔪᓐᓇᕐᓂᖏᑦ, ᐊᒻᒪ ᑲᑐᔾᔨᖃᑎᒌᒍᑕᐅᔪᑦ ᖃᐅᔨᒪᔾᔪᑎᒃᓴᑦ ᓄᓇᕗᒻᒥᐅᑦ 
ᐱᔨᑦᑎᕋᖅᑕᐅᑦᑎᐊᖅᐸᒡᓗᑎᒃ. 

ᖃᓄᖅᑑᕈᑎᒃᓴᓄᑦ ᐸᕐᓇᐅᑎᑦ ᓯᕕᑐᔪᒥᑦ 

ᓯᕗᒻᒧᐊᖅᐸᓪᓕᐊᓂᑦᑎᓐᓂ ᐊᑕᐅᑦᑎᒃᑯᑦ ᐊᕕᒃᓯᒪᓂᐅᔪᒥᑦ, ᓯᕕᑐᔪᒥ ᐱᕙᒌᔭᕐᓂᖅ ᖃᓄᐃᓕᐅᕈᒪᓂᕐᒧᓪᓗ ᑐᕌᒐᕆᔭᐅᔪᑦ 
ᐋᖅᑭᒃᑕᐅᓯᒪᔪᑦ ᐱᒻᒪᕆᐊᓘᓂᐊᖅᐳᖅ ᑲᔪᓯᑦᑎᐊᖁᓪᓗᒋᑦ ᓇᓕᐊᑐᐃᓐᓇᖅ ᑲᑐᔾᔨᖃᑎᒌᑦ ᐱᔨᑦᑎᕋᖅᐸᒃᑐᑦ ᓄᓇᕗᒻᒥᐅᑦ 
ᐱᔭᕆᐊᓕᖏᓐᓂᒃ. ᑕᒪᓐᓇ ᐱᓕᕆᖃᑎᒌᖕᓂᖅ ᐃᑲᔫᑎᓂᐊᖅᑐᖅ ᓯᓚᑦᑐᖅᓴᕐᕕᐅᑉ ᐱᕙᓪᓕᐊᓂᖓᓂᑦ ᓲᕐᓗ ᐱᓕᕆᐊᖃᕐᓗᑎᒃ, 
ᐃᓕᓐᓂᐊᕐᑎᓄᑦ ᐃᑲᔪᖅᑐᐃᓂᖕᒧᑦ ᐱᔨᑦᑎᕋᐅᑏᑦ, ᐃᓕᓐᓂᐊᕐᕕᖕᓂᓪᓗ ᐃᖅᑲᓇᐃᔭᖅᑎᓂᓪᓗ ᐱᕙᓪᓕᐊᑎᑦᑎᓂᖕᓂᑦ 
ᖃᐅᔨᓴᖃᑎᒌᖕᓂᖕᓂᓪᓗ.  

ᐱᔭᐅᑲᐅᑎᒋᔭᕆᐊᓖᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᖏᓐᓂᓪᓗ ᓯᕗᓪᓕᐅᔾᔭᐅᒐᔪᒃᑎᓪᓗᒋᑦ, ᐱᒻᒪᕆᐅᕗᖅ ᓯᕕᑐᔪᒥᑦ 
ᑐᕌᒐᕆᔭᐅᔪᑦ ᓇᓗᓇᐃᖅᑕᐅᒍᑎᒃ, ᓱᓕᔪᓂᒃ ᐊᓂᒍᖅᑎᑕᒃᓴᐅᔪᓂᒡᓗ ᐱᓕᕆᔾᔪᓯᖃᕐᓗᑎᒃ ᐊᑐᓕᖅᑎᑦᑎᓂᕐᒧᑦ. 

ᓂᕆᐅᒋᔭᖃᖅᐳᖓ ᑕᑯᓛᕐᓂᕐᒥᒃ ᓯᓚᑦᑐᖅᓴᕐᕕᐅᑉ ᐱᔭᕇᖅᑕᖓᓂᒃ 10−ᓄᑦ ᐊᕐᕌᒍᓄᑦ ᖃᓄᐃᓕᐅᕐᓂᐊᕐᓂᕐᒥᒃ, ᐃᓚᖃᕐᓗᓂ 
ᐸᖕᓇᐅᑎᓂᑦ ᐊᑐᓕᖅᑎᑦᑎᓂᕐᒧᑦ.   

2022-23−ᒥ, ᓂᕆᐅᒋᕙᕋ ᓯᓚᑦᑐᖅᓴᕐᕕᒃ ᐱᓕᕆᖃᑎᖃᑦᑎᐊᕋᔭᕐᓂᖓᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᓯᖏᓐᓂᒡᓗ 
ᐃᖅᑲᓇᐃᔭᖅᑎᓂᒃ ᓇᓗᓇᐃᔭᐃᓂᐊᕐᓗᑎᒃ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑐᓂᑦ 
ᓴᙱᒃᑎᒋᐊᕈᑕᐅᔪᓐᓇᖅᑐᑦ ᐱᔨᑦᑎᕋᕈᑕᐅᔪᑦ ᐅᓄᖅᓯᒋᐊᖅᑎᓪᓗᒋᓪᓗ ᓄᓇᓕᖕᓂ ᐃᓄᐃᓪᓗ ᐃᖅᑲᓇᐃᔭᖅᑐᑦ ᓄᓇᕗᒻᒥ.  

ᐊᔾᔨᒌᒃᑎᑦᑎᕙᒡᓗᑎᒃ ᐊᔪᕈᓐᓃᖅᓴᒐᒃᓴᓂᒃ ᓄᓇᓕᖕᓂ ᒪᓂᒪᔪᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᑭᒃᑯᑐᐃᓐᓇᓄᑦ 

ᐱᔨᑦᑎᕋᐅᑎᒋᔭᕆᐊᓖᑦ ᑲᑐᔾᔨᖃᑎᒌᓪᓚᑦᑖᕆᐊᖃᖅᐳᑦ, ᓂᕆᐅᒃᐳᖓᓗ ᑕᑯᓛᕈᒪᓪᓗᖓ ᓇᓗᓇᐃᕈᑕᐅᔪᓐᓇᖅᑐᓂᒃ 

ᑕᒪᑐᒧᖓ ᐊᕐᕌᒎᓂᐊᖅᑐᒥᑦ.  ᐱᓕᕆᐊᒃᓴᖅᑖᖅᑎᑕᐅᒃᑲᓐᓂᕐᓗᑎᒃ ᐃᓕᓴᐃᔨᑦ 

ᑲᔪᖏᕐᓱᕐᑕᐅᕗᖓ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᓄᑖᕈᕆᐊᕐᓯᒪᔪᑦ ᑐᕌᕋᓱᒃᑕᓂ ᓴᖅᑭᑦᑎᓂᖕᓂᑦ ᒪᕐᕉᖕᓂ ᐅᖃᐅᓯᓕᖕᓂᑦ 
ᐃᓕᓴᐃᔨᓂ ᓄᓇᕗᒻᒧᑦ ᓂᕆᐅᒃᖢᖓᓗ ᓄᑖᙳᕆᐊᕐᓯᒪᔪᓂᑦ ᐅᖃᕆᐅᖅᓴᑎᑦᑎᔩᑦ ᐃᓄᐃᑦ ᐅᖃᐅᓯᓕᕆᔨᒻᒪᕆᒃᓴᖏᓐᓄᑦ 
ᐱᓕᒻᒪᒃᓴᒐᒃᓴᖅ ᐆᒃᑑᑕᐅᓗᓂ ᓇᓕᒧᑦᑐᖅ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ. 

ᑲᔪᓯᑦᑎᐊᕐᓂᖓ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ ᐱᕕᒡᔪᐊᖑᕗᖅ ᖃᓄᐃᙱᑦᑎᐊᕐᓂᖏᓐᓄᑦ ᓄᑕᖅᑲᑦ ᖃᓄᑐᐃᓐᓇᖅ 
ᐅᑭᐅᓖᑦ, ᑭᓯᐊᓂᓕ ᒪᒃᑯᓛᖅ ᓄᓇᕗᒻᒥᐅ ᐱᔭᕆᐊᑭᓛᖑᕙᒃᐳᑦ. ᑲᔪᖏᖅᓱᕐᐸᒃᑲ ᓯᓚᑦᑐᖅᓴᕐᕕᒃ ᓯᕗᓪᓕᐅᔾᔭᒃᓴᓕᐅᕐᓗᓂ 
ᓴᖅᑭᔮᖅᑎᑕᐅᕙᖕᓂᖓᓄ ᐅᐃᒍᔭᐅᓂᖏᓪᓗ ᒪᕐᕉᒃ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᑦᓴᐃᑦ.  

ᐊᖅᑯᓯᐅᕐᓂᖅ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᐅᓂᐊᕐᓂᕐᒧᑦ ᐱᓕᕆᐊᒃᓴᑦ 

ᐅᐱᒋᕙᕋ ᓯᓚᑦᑐᖅᓴᕐᕕᒃ ᐱᔪᓐᓇᓚᐅᕐᓂᖏᓐᓄᑦ $12 ᒥᓕᐊᓐᓂᒃ ᑲᒪᒋᔭᖃᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᐱᓕᒻᒪᒃᓴᐅᑎᒧᑦ 
ᐊᖅᑯᓯᐅᕐᓂᕐᒧᑦ ᐊᒻᒪᓗ $4 ᒥᓕᐊᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᐅᓂᐊᕐᓂᕐᒧᑦ ᐃᓕᓴᕆᔭᐅᔾᔪᑎᒧᑦ ᐊᒻᒪᓗ 
ᐃᓗᐊᖅᓴᐃᔨᐅᓂᕐᒧᑦ ᐃᓕᓐᓂᐊᒐᒃᓴᒧᑦ. ᑕᑯᓂᐊᕈᒪᕙᕋ ᓯᓚᑦᑐᖅᓴᕐᕕᒃ ᑕᒪᒃᑯᓂᖓ ᐱᒋᐊᖅᑎᓪᓗᓂ ᐱᓕᕆᐊᒃᓴᕐᓂᑦ 2022-
2023−ᒥ. ᓂᕆᐅᒋᕙᕋ ᓯᓚᑦᑐᖅᓴᕐᕕᒃ ᐃᒃᐱᒍᓱᑦᑎᐊᕐᓂᐊᕐᓂᖓᓂᑦ ᒪᓕᒋᐊᓕᖕᓂᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪᓗ ᓇᓗᓇᐃᕆᓗᓂᑦ ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ ᐅᓂᒃᑳᑦ 
ᑐᔫᑕᐅᖃᑦᑕᕐᓂᐊᕐᓂᖏᓐᓂᑦ ᐅᓪᓗᑦ 60 ᐱᓕᒻᒪᒃᓴᐃᓂᖅ ᐃᓱᓕᓚᐅᖅᑎᓪᓗᒍᑦ ᐃᓗᐊᓂ ᐊᒻᒪᓗ ᑮᓇᐅᔭᑦ ᐊᕐᕌᒍᖓᑦᑕ 
ᓄᙳᐊᓂ.  

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ  

ᓄᓇᕗᒻᒥ ᑎᒥᐅᓪᓗᓂᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᖏᕐᕋᓂᕐᒧᑦ ᑎᑭᐅᒪᔭᖃᕆᐊᖃᖅᐳᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒥᑦ. 
ᐅᖃᐅᓯᐅᓯᒪᓪᓗᓂᑦ ᑭᖑᓪᓕᕐᒥᑦ ᐅᓂᒃᑳᓕᐊᑦᑎᓐᓂ, "ᓄᓇᕗᒻᒥ ᑎᒥᐅᔪᑦ ᖃᓄᐃᓕᐅᕈᑎᖃᕋᓱᐊᖃᑦᑕᓪᓗᐊᖅᑐᑦ 

ᓴᖅᑮᓇᓱᐊᕐᓂᕐᒧᑦ ᑲᔪᓯᑎᑦᑎᓂᕐᒧᓪᓗ  ᐃᖏᕐᕋᓂᕐᒧᑦ ᐊᑐᐊᒐᕐᓂᑦ ᐊᑐᕈᑕᐅᔭᕆᐊᓕᖕᓂᑦ ᐃᓚᒍᑖᓂ 12(7) ᓄᓇᕗᒻᒥ 
ᓯᓚᑦᑐᖅᓴᕐᕕᖕᒧ ᐱᖁᔭᕐᒥᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ ᑐᑭᓯᓇᓱᐊᑦᑎᐊᖁᕙᕋ ᐱᓕᕆᐊᒃᓴᖏᓐᓂᑦ ᐱᖁᔭᖅᑎᒍᑦ, 
ᐊᑐᓕᖅᑎᓐᓇᓱᐊᕐᓗᒋᓪᓗ ᑕᒪᒃᑯᐊ ᓯᕗᓪᓕᐅᑎᔭᕆᐊᓖᑦ.    

ᓱᓕᑲᓐᓂᖅ, ᐱᒻᒪᕆᐅᕗᖅ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᑦ ᐅᐸᒃᑕᐅᖃᑦᑕᕈᓐᓇᕐᓗᑎᒃ ᓄᓇᕗᒻᒥᐅᓕᒫᓄᑦ. ᑕᐃᒪᐃᒻᒪᑦ, 

ᕿᒥᕐᕈᖁᕙᒋᑦ ᐊᓪᓚᕝᕕᓕᕆᓂᕐᒧᑦ ᐊᑐᐊᒐᕐᓂᑦ ᓯᓚᑦᑐᖅᓴᕐᕕᖕᒧ ᓇᓗᓇᐃᖁᓪᓗᑎᑦ ᐊᑐᕈᓰᑦ ᐃᑲᔫᑏᓪᓗ 

ᐊᑐᐃᓐᓇᐅᒐᓗᐊᕐᒪᖔᑦ ᓯᓚᑖᓂᙶᖅᑐᑦ ᑐᓴᐅᒪᔾᔪᑕᐅᓇᓱᐊᖅᑐᓄᑦ ᐊᑐᖅᑕᐅᒐᓗᐊᕐᒪᖔᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ 

ᐅᖃᐅᓯᒃᑯᑦ, ᑕᐃᒪᐃᓪᓗᒍᑦ ᐱᕕᒃᓴᖃᓕᒃᑲᓐᓂᕈᑕᐅᓗᓂᑦ ᓄᓇᕗᒻᒥᐅᓕᒫᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᖏᓐᓄᑦ 

ᐱᔨᑦᑎᕋᐅᑎᖏᓐᓄᓪᓗ.   

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 

ᒪᓕᒃᖢᒍ ᐃᒃᐱᒍᓱᑦᑎᐊᕐᓂᖅ ᐊᒻᒪ ᐃᖅᑲᓇᐃᔭᕐᕕᒃ ᐸᒡᕕᓵᕐᕕᐅᙱᓪᓗᓂ ᐊᑐᐊᒐᖓ, ᓄᓇᕗᑦ ᒐᕙᒪᒃᑯᓐᓂ 

ᐸᒡᕕᓵᕆᔪᖃᕆᐊᖃᙱᑦᑐᑦ, ᓲᖑᓴᒃᑐᖃᕆᐊᖃᙱᑦᑐᑦ ᖃᓄᑐᐃᓐᓇᕐᓗ ᐊᑭᓂᐊᖅᑐᖃᕆᐊᖃᙱᑦᑐᑦ. ᐱᒻᒪᕆᐅᕗᖅ ᑖᒃᑯᐊ 

ᐃᖅᑲᓇᐃᔭᖅᑎᓕᒫᑦ ᐅᖃᓕᒫᖅᓯᒪᓗᑎᑦ, ᑐᑭᓯᓯᒪᓗᑎᑦ ᐊᒻᒪᓗ ᒪᓕᒡᓗᑎᒃ ᑖᔅᓱᒥᖓ ᐊᑐᐊᒐᓕᐊᕆᔭᐅᓯᒪᔪᒥᒃ, ᐱᖃᓯᐅᑎᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᖃᓄᐃᓕᐅᕈᑎᒃᓴᖅ. ᐊᒻᒪᓗᑦᑕᐅᖅ, ᓂᕆᐅᒋᕙᒋᑦ ᐊᖓᔪᖅᑳᕆᔭᖅ ᐊᒻᒪᓗ ᑲᑎᒪᔩᑦ 

ᓇᖕᒥᓂᖅ ᑲᒪᒋᔭᖃᕐᓂᐊᕐᓂᖏᓐᓂᒃ  ᓇᓗᓇᐃᕆᓇᓱᐊᕐᓗᑎᒃ ᐱᑦᑎᐊᖅᑐᒥᒃ ᐊᒻᒪᓗ ᐸᒡᕕᓵᕆᓂᖃᖁᙱᓪᓗᒋᑦ 

ᐃᖅᑲᓇᐃᔭᕐᕕᖃᕋᓱᐊᕐᓂᕐᒥᑦ.  

ᓵᑕᐅᔪᓐᓇᕐᓂᖅ ᑮᓇᐅᔭᓕᕆᓂᕐᒥᓪᓗ ᐊᐅᓚᑦᑎᓂᕐᒧᑦ ᐅᓂᒃᑳᓕᐊᑦ ᓂᕆᐅᒋᔭᐅᔪᑦ 2022−23-ᒧᑦ  

ᑖᓐᓇ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᐃᓚᖓᑦ IX, ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ, ᓇᓗᓇᐃᕆᕗᖅ ᖃᓄᖅ 
ᐅᓂᒃᑳᓕᐅᕆᐊᖃᕐᓂᕐᒥᒃ ᓇᐃᓈᖅᓯᒪᔪᓂ ᐊᒻᒪᓗ ᖃᓄᖅ ᐊᑯᓂᐅᑎᒋᔭᕆᐊᖃᕐᒪᖔᑕ ᐅᓂᒃᑳᓕᐊᖑᔪᑦ ᓄᓇᕗᒻᒥ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄ ᐱᖃᓯᐅᑎᓪᓗᒋᑦ ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᓄᓇᕗᒻᒥ 
ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ. ᐊᒻᒪᓗᑦᑕᐅᖅ, ᖃᐅᔨᒪᓂᐊᖅᐳᓯ ᑕᑯᒃᓴᐅᑎᑦᑎᑦᑎᐊᒃᑲᓐᓂᕈᒪᔪᑦ, ᓵᑕᒃᓴᐅᓗᑎᑦ 
ᐊᑑᑎᖃᒃᑲᓐᓂᕐᓕᕐᓗᓂ, ᒥᓂᔅᑕᑦ ᐱᔭᒃᓴᖃᖅᑐᑦ ᓄᓇᕗᒻᒥᑦ ᑲᑐᔾᔨᖃᑎᖏᑦ ᐊᐅᓚᑦᑎᑐᐃᓐᓇᕆᐊᓖᑦ ᑐᓴᒐᒃᓴᒃᑲᓐᓂᕐᓂᑦ 
ᓄᓇᕗᑦ ᒐᕙᒪᖓᓂ ᐊᒻᒪ ᓄᓇᕗᒻᒥᐅᓂ.  ᐅᓂᒃᑳᓕᐅᕆᓂᖕᒧᑦ ᑲᒪᒋᔭᒃᓴᐃᑦ ᐃᓚᖃᕐᑐᑦ ᓴᖅᑭᑦᑎᓂᖅ ᐅᑯᓂᖓ ᒪᓕᒐᓕᐅᕐᕕᖕᒧᑦ: 

• ᓯᓚᑦᑐᖅᓴᕐᕕᐅᑉ ᐸᕐᓇᐅᑖ, ᐊᑕᐅᑦᑎᒃᑯᑦ ᓴᖅᑭᑕᐅᓛᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᑎᓄᑦ ᐸᕐᓇᐅᑎᖏᑦ 
ᓴᖅᑭᑕᐅᓕᖅᐸᑕ. 

• ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᓂᐅᕕᐊᕆᔭᐅᕙᓪᓕᐊᔪᓂᑦ, 
ᐃᖅᑲᓇᐃᔭᕐᓂᐊᕐᓂᕐᒧᑦ ᐊᖏᕈᑎᒃᑯᑦ ᐊᒻᒪ ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ ᓯᓚᑦᑐᖅᓴᕐᕕᖕᒧᑦ.  
ᑖᓐᓇ ᐅᓂᒃᑳᖅ ᐱᖃᓯᐅᔾᔨᓯᒪᔭᕆᐊᖃᖅᑐᑦ, ᒥᑭᓂᖅᐹᒃᑯᑦ, ᑐᑭᓯᒋᐊᕈᑎᒃᓴᓂᑦ ᒫᓐᓇᐅᔪᒥᒃ ᐊᑐᐃᓐᓇᐅᑎᑕᐅᔪᒥ 
ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᓂᐅᕕᐊᖑᕙᓪᓕᐊᔪᓄᑦ ᐅᓂᒃᑳᓄᑦ, ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ 
ᐅᓂᒃᑳᖓ ᐊᒻᒪᓗ ᐃᖅᑲᓇᐃᔭᕐᓂᐊᕐᓂᕐᒧᑦ ᐊᖏᕈᑎᒃᑯᑦ ᖃᓄᐃᓐᓂᐅᔪᑦ ᐅᓂᒃᑳᖓ.  

• ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᒋᔭᐅᔪᓄᑦ, ᑎᑎᖅᑲᐃᑦ ᓇᓗᓇᐃᔭᕈᑎᑦ, ᐊᒻᒪᓗ ᒥᓂᔅᑕᐅᑉ ᖃᓄᐃᓕᐅᖁᓯᒪᔭᖏᑦ 
ᓯᕗᓪᓕᖅᐹᒥ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥ ᓯᓚᑦᑐᖅᓴᕐᕕᒃᑯᑦ ᑎᑎᖅᑲᐅᓯᐊᓚᐅᖅᑎᓪᓗᒋᑦ.   

2022-23−ᒥ, ᖃᐅᔨᒪᖁᔭᐅᒐᓗᐊᖅᐳᓯ ᐅᓂᒃᑳᓕᐊᕆᔭᐅᒋᐊᓕᑦ ᑐᓐᓂᖅᑯᑕᐅᓗᑎᒃ ᑮᓇᐅᔭᓕᕆᔨᒃᑯᓐᓄᑦ, ᑭᒃᑯᑐᐃᓐᓇᓄᓪᓗ 
ᑎᒥᖁᑎᒋᔭᐅᔪᑦ ᐊᐅᓚᑦᑎᔨᑦ,  ᐱᓕᕆᐊᖑᕙᒡᓗᑎᒃ ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐊᑐᕐᓗᒋᑦ 
ᐅᓂᒃᑳᓕᐅᕐᓂᐊᕐᓗᑎᒃ ᑎᑎᕋᖅᓯᒪᕙᒌᖅᑐᖁᑎᖏᑦ ᐱᕕᒃᓴᐃᓪᓗ ᐃᓱᓕᕝᕕᒃᓴᖏᓐᓄ ᓇᓗᓇᐃᕐᓯᒪᔪᑦ 2022-23−ᒥ ᓄᓇᕗᑦ 
ᒐᕙᒪᒃᑯᖏᑦ-ᓄᓇᕗᑦ ᓯᓚᑦᑐᕐᓴᕐᕕᒃᑯ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᑎᒍ: 

• ᐅᓂᒃᑳᓕᐅᕐᓂᐊᕐᓗᓂ ᑎᑎᕋᖅᓯᒪᕙᒌᖅᑐᑦ ᐃᓚᖃᕐᓂᐊᖅᐳᑦ ᐆᒻᒪᖅᑯᑎᓕᕆᔨᒃᑯᓐᓂ ᑮᓇᐅᔭᓕᕆᔾᔪᓯᕐᓂᒃ, ᐊᑐᐊᒐᓂᒃ 
ᐊᒻᒪ ᖃᓄᐃᓕᐅᕈᑎᒃᓴᓄᑦ ᐸᕐᓇᐃᓂᕐᒧᑦ, ᐊᑐᖅᑕᐅᓚᐅᑲᒍᓐᓇᖅᑐᑦ ᑮᓇᐅᔭᑦ ᐊᑐᖅᑐᒃᓴᑦ ᐊᔾᔨᒌᙱᔾᔪᑎᖏᓐᓄᑦ 
ᐅᓂᒃᑳᑦ ᐊᒻᒪ ᐊᑭᓕᖅᓱᕆᐊᓕᖕᓄᑦ ᐱᓛᕋᓱᒋᔭᐅᔪᓄᑦ ᑕᒪᐃᓐᓄᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ, ᐊᒻᒪ 
ᐊᑭᑐᔪᓄᑦ, ᐊᕐᕌᒍᒥᓪᓗ ᐃᓱᐊᓂ ᓇᓚᐅᑦᑖᒐᑦ ᐊᒥᐊᒃᑯᓄᑦ/ᐊᑭᓕᒃᓴᓄᑦ ᐅᓂᒃᑳᕐᓃᑦ. 



 
 

 
 
 
 

P.O. Box 2410, Station 200 
Iqaluit, Nunavut  X0A 0H0 

C. P. 2410 Succ. 200 
Iqaluit (Nunavut)  X0A 0H0 

 867-975-5028 
 867-975-5016 

 
Havakvingni Ministam Pamela Hakongak Gross 

ᒥᓂᔅᑕ ᐹᒥᓚ ᕼᐊᑯᓐᖓᖅ ᒍᕌᔅ ᑎᑎᕋᕐᕕᖓᓐᓂ   
Office of Minister Pamela Hakongak Gross 

Bureau du ministre Pamela Hakongak Gross 
 

ᑎᑎᖅᑲᒃᑯᕕᐊ 2410, ᐃᓂᐊ 200 
ᐃᖃᓗᐃᑦ, ᓄᓇᕗᑦ X0A 0H0 

Quiquta 2410, Nayugaa 200 
Iqaluit, Nunavut X0A 0H0 

• ᐅᑯᐊ ᐅᓂᒃᑳᑦ ᐅᓂᒃᑲᐅᓯᐅᖃᑦᑕᕐᓂᐊᖅᑐᑦ ᐊᕐᕌᒍᒥ ᒪᕐᕈᐃᖅᓱᖅᐸᒡᓗᑎᒃ ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ 
ᑲᑎᒪᔨᕋᓛᓄᑦ ᐊᑕᖏᕐᓗᒍ ᕿᒥᕐᕈᔭᐅᖃᑦᑕᕐᓂᐊᖅᖢᑎᒃ. 

ᓯᓚᑦᑐᓴᕐᕕᒃᑯᑦ ᐱᓕᕆᖃᑎᖃᖁᔭᐅᕗᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑳᓕᐅᖅᑎᓄᑦ ᐊᐅᓚᑦᑎᔨᓄᓪᓗ 
ᐊᑐᐃᓐᓇᕈᖅᑎᓪᓗᒋᑦ ᑎᑎᖅᑲᑦ ᑐᒃᓯᕋᐅᑕᐅᓯᒪᔪᓕᒫᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕇᓐᓇᖅᑕᖓᓐᓂᒃ ᖃᐅᔨᒪᔭᐅᖁᓪᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᑮᓇᐅᔭᓕᕆᔾᔪᓯᖏᑦ ᓈᒻᒪᒡᓗᑎᒃ ᐊᑐᓕᖅᑎᑕᐅᕙᒡᓗᑎᒃ: 

• ᐋᖅᑭᒃᑕᐅᓯᒪᔪᓕᒫᑦ ᐱᓕᕆᔾᔪᑎᒃᓴᑦ ᑎᑎᕋᖅᓯᒪᔪᑦ ᐱᔭᐅᒋᐊᓕᑦ ᐱᕙᒌᔭᕐᓂᐊᕐᓗᒋᑦ ᑲᑎᖅᓱᖅᓯᒪᔪᑦ ᐃᓄᐃᑦ 
ᑮᓇᐅᔭᖁᑎᖏᑦ ᕿᓚᒻᒥᐅᓛᖅᑯᑦ ᒪᓕᒡᓗᒍ ᑐᓂᐅᖅᑲᐅᑕᐅᓯᒪᔪᖅ ᒪᓕᒃᑕᐅᒋᐊᓕᑦ. 

• ᐊᐅᓚᑦᑎᔨᓂᙶᖅᑐᑦ ᑎᑎᖅᑲᑦ ᐊᓯᖏᓪᓘᓐᓃᒃ ᐅᓂᒃᑳᓕᐊᓂᒃ (ᐃᓚᒋᔭᐅᓪᓗᑎᒃ ᓯᓚᑦᑐᓴᕐᕕᒃᑯᑦ ᑭᒡᒍᓯᖏᑦ) 
ᓴᖅᑭᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᒧᑦ (ᑕᒪᕐᒥᒃ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᐊᓯᖏᓐᓂᒡᓗ ᐃᓛᒃᑰᖅᑐᑦ 
ᑕᒻᒪᖅᓯᒪᔪᖅᓯᐅᖅᑎᓂᒃ) ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓕᒫᓄᑦ ᐊᕐᕌᒍᒥ ᓯᓚᑦᑐᖅᓴᕐᕕᖕᒥ.  

ᐱᒻᒪᕆᐅᕗᖅ ᐅᖃᖃᑎᒌᖕᓂᖅ ᐊᒻᒪᓗ ᑐᓴᐅᒪᖃᑎᒌᖕᓂᖅ ᑲᔪᓰᓐᓇᕐᓗᑎ ᒐᕙᒪᒋᔭᑦᑎᓐᓂ.   ᑕᒪᓐᓇ ᓴᙱᑎᒃᑲᓐᓂᕋᓱᒃᑎᓪᓗᒍ 
ᑭᒃᑯᑐᐃᓐᓇᕐᓄᑦ ᑎᒥᒋᔭᐅᔪᑦ, ᐊᐱᕆᕗᖓ ᑖᒃᑯᐊ ᓯᓚᑦᑐᓴᕐᕕᒃᑯᑦ ᐃᖅᑲᓇᐃᔭᖃᑎᖃᐃᓐᓇᕐᓗᑎ 
ᐱᓕᕆᖃᑎᒋᓂᕆᖃᑦᑕᖅᑕᖏᓐᓂ ᑮᓇᐅᔭᓕᕆᔨᒃᑯᓐᓂᑦ ᑕᒪᐃᓐᓂᓕᒫᓂᒃ ᐱᓕᕆᐊᖑᔭᕆᐊᖃᖅᑐᓂᑦ.   

ᓂᕆᐅᑉᐳᖓ ᐃᓕᓐᓂᒃ ᐅᖃᖃᑎᖃᕆᐊᒃᓴᖅ ᓯᕗᓪᓕᐅᔾᔭᐅᓯᒪᔪᑦ ᒥᒃᓵᓄᑦ ᐊᒻᒪᓗ ᐊᑐᖅᑕᐅᔭᕆᐊᓕᖕᓂ ᑎᑎᖅᑕᐅᓯᒪᔪᓂᒃ 
ᑖᔅᓱᒥᒪ ᑎᑎᖅᑲᒥᒃ ᓂᕆᐅᒋᔭᐅᔪᒧᑦ.  ᓂᕆᐅᒃᑭᕗᖓ ᕿᒥᕐᕈᓂᐊᕆᐊᒃᓴᖅ ᑭᐅᔾᔪᑎᒋᔭᕐᓂᑦ ᑖᔅᓱᒧᖓ ᑎᑎᖅᑲᒧᑦ. 

 

ᐅᕙᙶᖅᑐᖅ, 

 

Original signed 

 

ᒪᓕᒐᓕᐅᖅᑎ ᐹᒥᓚ ᒍᕉᔅ    
ᒥᓂᔅᑕ ᑲᒪᒋᔭᒃᓴᖃᖅᑎᑕᐅᓪᓗᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ 

 

ᐱᑎᑕᐅᔪᑦ:   ᕇᐱᑲ ᒨᓐᔅ, ᐊᖓᔪᖅᑳᖅ, ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 
ᔨᐊᕝ ᑦᓴᐅ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓄᑦ 

ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

Minista Kamayiuyuq Qulliq Umaqqutit Kuapurisankunik 

Ministre responsable de la Société d’habitation du Nunavut 

ᐅᐱᓐᓇᖅᑐᖅ ᑯᕋᐃᒡ ᓯᒪᐃᓚᒃ 
 

ᑎᑎᖃᓂᐊᕐᕕᐊ 2410 

(867) 975-5041 

Titiqaniarvia 2410 
Iqaluit, Nunavut  X0A 0H0 

 
 
 
 
 
 
 

31-ᒪᐃ-22 
 
ᑮᑦ ᐲᑕᓴᓐ  
ᑲᑎᒪᑎᑦᑎᔨ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᑎᑎᖅᑲᒃᑯᕕᐊ 250 
ᐃᖃᓗᐃᑦ, ᓄᓇᕗᑦ X0A 0H0 
 
ᐊᐃᖓᐃ ᒥᔅᑕ ᐲᑕᓴᓐ, 
 
ᐊᓕᐊᓇᐃᒍᓱᒃᐳᖓ ᐊᑐᐃᓐᓇᕈᕐᕕᒋᔪᓐᓇᕋᒃᑭᑦ 2022-2023 ᑎᑎᖅᑲᓂᒃ ᓂᕆᐅᒋᔭᐅᔪᒃᓴᓂᒃ. ᑖᓐᓇ ᑎᑎᖅᑲᖅ 
ᓇᓗᓇᐃᖅᓯᔪᖅ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᑐᕌᒐᕆᔭᖏᓐᓂᒡᓗ ᑐᑭᒧᐊᒍᑎᒃᓴᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᓄᑖᒥᒃ ᐊᕐᕌᒍᒥ, ᐊᓂᒍᐃᑎᑦᑎᑐᐃᓐᓇᙱᓪᓗᑕ ᐆᒻᒪᖅᑯᑎᓕᕆᔾᔪᓯᕐᓄᑦ ᑎᑭᑕᐅᓇᓱᒃᑐᓂᒃ, ᑭᓯᐊᓂ 
ᐋᖅᑭᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᑦ, ᑲᑐᔾᔨᓗᑕ. ᐅᓇ ᓄᑖᖅ ᑕᐅᑐᙳᐊᕐᑕᑦ 
ᓇᓗᓇᐃᔭᕐᓯᒪᕗᖅ ᓄᓇᕘᑉ ᐱᓇᓱᐊᕐᓂᖏᓐᓂᑦ ᓄᑖᓂ ᐊᒻᒪᓗ ᐃᒻᒥᒧ−ᐱᔪᒪᓂᖃᕐᓂᖕᒥ ᐃᑲᔪᓪᓗᐊᕐᖢᓂᓗ 
ᐊᐅᓚᑦᑎᓂᖕᓂᑦ ᐊᒡᒋᖅᑐᓂ ᐊᕐᕌᒍᓂᑦ. 

 
ᑕᑯᕙᓪᓕᐊᓕᕋᑦᑕ ᐊᒃᑐᐃᕙᓪᓕᐊᓕᕐᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒻᒥᑦ. ᐃᓄᐃᑦ 
ᖃᓄᐃᑦᑐᓐᓃᕐᐹᓪᓕᖃᑦᑕᕐᐳᑦ ᓴᙱᒃᑎᑉᐹᓪᓕᕐᖢᑎᒃᓗ ᓄᓇᒥᑦ, ᐱᒻᒪᕆᐅᓗᐊᕐᑐᖅ ᐱᕈᖅᓴᐃᓗᑕ ᒪᑭᒪᐅᑎᓂᑦ 
ᖃᕆᑕᐅᔭᓅᕐᑐᓂᓪᓗ ᐃᑲᔪᖅᑐᖅ ᐱᐅᕐᓱᐊᕐᓂᖕᒥᑦ ᓄᓇᑦᑎᓐᓂ ᓴᐳᑎᓗᒋᓪᓗ ᐆᒪᔪᑦ ᐊᕙᑎᑦᑎᓐᓂᑦ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᒧᐊᒃᓯᔪᓐᓇᕐᑐᑦ ᓄᓇᕗᒻᒥᑦ ᓄᑖᓄ ᐊᑐᒐᒃᓴᓄᑦ ᑲᔪᓰᓐᓇᕈᓐᓇᕐᑐᓂᑦ 
ᓴᓇᕝᕕᖕᓂᑦ ᐊᑐᒃᑲᓐᓂᕈᓐᓇᕐᑐᓂᓪᓗ ᓄᓇᒥᙶᕐᑐᓂᑦ ᒪᓕᒃᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᐊᕙᑎᑦᑎᓐᓂ 
ᑲᒪᑦᑎᐊᕐᓂᕐᓗ, ᐃᒃᐱᒍᓱᑦᑎᐊᕐᓗᓂ ᑲᒪᑦᑎᐊᕐᓗᓂᓗ ᓄᓇᒥᑦ, ᐆᒪᔪᓂᑦ, ᐊᕙᑎᒥᓪᓗ. 
 
ᖃᐅᔨᒪᔪᖓ ᐊᐅᓚᑕᓄᑦ ᐊᒃᓱᕈᕐᓇᐅᑎᔪᓄ ᓄᕙᒡᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓂᖕᒧᑦ, ᐅᐱᒋᕙᒃᑲᓗ ᑕᒪᖕᒥᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᕐᑎᖏᑦ ᐊᒃᓱᕈᕐᖢᑎᒃ ᐃᖅᑲᓇᐃᔭᖃᑦᑕᕐᒪᑕ, ᒪᑭᒪᔪᓐᓇᕐᖢᑎᒃ 
ᐱᓕᕆᔨᒻᒪᕆᐅᓪᓗᑎᒃᓗ ᐊᒃᓱᕈᕐᓇᖅᑎᓪᓗᒍ. ᑖᒃᑯᐊ ᖃᓄᐃᑦᑑᓂᖏᑦ ᓄᓇᕗᒻᒥᐅᓂ 
ᐱᔨᑦᑎᕋᑦᑎᐊᖏᓐᓇᓚᐅᕐᑐᑦ ᐊᕐᑕᕐᓇᕋᑎᒃ ‘ᓇᒻᒪᒃᑐᓂᓪᓗ ᐆᒻᒪᖅᑯᑎᖃᕐᑎᑦᑏᓐᓇᕐᖢᑎᒃ ᓇᓗᓇᕐᑐᒃᑰᕐᑎᓪᓗᑕ.       
 
ᑖᓐᓇ ᑎᑎᖅᑲᖅ ᓇᓗᓇᐃᖅᓯᔪᖅ ᐱᒻᒪᕆᐅᓂᖓᓂᒃ ᑮᓇᐅᔭᓕᕆᔾᔪᑎᑦ ᐅᓂᒃᑳᓕᐅᕐᓂᕐᒥ ᐱᔭᕆᐊᓕᖏᓐᓂᑦ 
ᑲᒪᒋᔭᒃᓴᖏᓐᓂᒡᓗ ᐆᒻᒪᖅᑯᑎᓕᕆᔨᒃᑯᓐᓄᑦ, ᓴᖅᑭᔮᖅᐹᓪᓕᖅᑎᑦᑎᓇᓱᒃᑐᖅ ᓵᑕᒃᓴᐅᔪᓐᓇᖁᓪᓗᒋᓪᓗ ᐊᐅᓚᑕᓄᑦ 
ᐊᐅᓚᑦᑎᔾᔪᑎᖏᓐᓄᓪᓗ. ᓂᕆᐅᒃᐳᖓ ᓴᙱᒃᑎᒋᐊᖅᑎᑦᑎᓂᐊᕋᓱᒋᓪᓗᖓ ᐱᓕᕆᖃᑎᒌᑦᑎᐊᕈᓯᕐᓂᒃ ᖁᓪᓕᖅ 



 
 

2 
 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᖓᔪᖅᑲᐅᑎᓂᒡᓗ ᐱᓕᕆᐊᖃᖅᑎᓪᓗᑕ ᐊᑦᑕᕐᓇᙱᑦᑐᓂᒃ, 
ᑕᑎᒋᔭᒃᓴᐅᔪᓂᒃ ᐋᖅᑭᑦᑎᐊᖅᓯᒪᔪᓂᒡᓗ ᐆᒻᒪᖅᑯᑎᖃᖅᑎᑦᑎᓂᕐᒥᒃ ᓄᓇᕗᒥᐅᓄᑦ.  
       
 
ᑲᑐᔾᔨ ᐊᑐᓕᕐᑎᑕᐅᓂᖓᓄ ᐸᖕᓇᐅᑎ 
ᐅᐸᓗᖓᐃᔭᕐᓯᒪᔪᑦ ᓴᖅᑭᑦᑐᒃᓴᐅᑕᐅᔪᑦ:  
 

• ᐱᓕᕆᖃᑎᖃᕐᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓇᖕᒥᓂᖃᕐᑎᐅᔪᓂ, ᐊᓯᖏᓐᓂᓪᓗ ᖁᑦᑎᖕᓂᓕᕇᓂᑦ 
ᒐᕙᒪᒃᑯᓐᓂᑦ ᐱᕙᓪᓕᐊᓂᖕᓂᑦ ᐃᖅᑲᓇᐃᔮᓂᓪᓗ ᓴᖅᑭᑦᑎᕙᓪᓕᐊᓂᖕᓂᑦ. 

 
ᓯᕗᓪᓕᐅᔾᔭᒃᓴᑦ: 

 
• ᐱᒋᐊᖅᑎᒃᑲᓐᓂᕐᓗᒋᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᐊᓯᔾᔨᖅᐸᓪᓕᐊᔪᓄᑦ ᐱᓕᕆᕝᕕᓕᒫᓄᑦ. 
• ᖃᐅᔨᓴᕐᓗᒋᑦ ᐱᑕᖃᑐᐃᓐᓇᕆᐊᓕᑦ ᐱᓕᕆᐊᖑᖔᕈᓐᓇᖅᑐᑦ ᐃᒡᓗᕐᔪᐊᓂᒃ ᐱᓕᕆᔾᔪᑏᑦ 

ᐊᑐᖅᑕᐅᔪᓐᓇᖅᑐᑦ ᐊᒻᒪ ᓴᓇᔭᐅᔪᓐᓇᖅᑐᑦ ᓄᓇᕗᒻᒥ, ᐊᒃᓱᕉᑎᒋᓗᒋᑦ ᐆᒻᒪᖅᑯᑎᑐᓗᐊᕐᓇᙱᑦᑐᑦ 
ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᒧᑦ ᐱᐅᓗᓂ ᓴᓇᔭᐅᓂᒃᓴᒧᑦ   

 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2022-23 
ᐆᒻᒪᖅᑯᑎᓕᕆᔨᒃᑯᑦ 2022-23 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑮᓇᐅᔭᓪᓗ ᐊᑐᕋᔭᙳᐊᖅᑐᑦ ᓇᓗᓇᐃᔭᐃᓯᒪᕗᑦ 
ᐊᒥᓱᒐᓚᖕᓂᑦ ᐱᒻᒪᕆᐅᔪᓂᑦ ᓯᕗᓪᓕᐅᔾᔭᒃᓴᓂᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᒥᓱᑦ ᓇᓕᒨᑎᔪᑦ ᑲᑐᔾᔨᓗᑕ, 
ᐊᑐᓕᖅᑎᑕᐅᓪᓗᐊᖅᖢᑎᒡᓗ ᐅᐸᓗᖓᐃᔭᖅᓯᒪᔪᒃᑯᑦ, ᑕᒪᐃᓐᓂᒡᓗ ᖃᓄᐃᙱᑦᑎᐊᕐᓂᖏᓐᓄᑦ ᓄᓇᕗᒥᐅᑦ 
ᐃᓱᒪᒋᓗᒋᑦ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᓯᕙᒃᑲ ᐃᓚᓕᐅᔾᔨᖃᑦᑕᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐋᔩᖃᑎᒌᒍᑎᓂᒃ (ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ) ᐱᔾᔪᑎᖃᖅᖢᑎᒃ 
ᖃᓄᐃᓕᐅᕐᓂᐊᕐᓂᕐᒧᑦ ᓇᒧᙵᐅᕙᓪᓕᐊᓂᐊᕐᓂᕆᔭᖏᓐᓂᒃ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᓂᕆᐅᒋᔭᐅᔪᑦ ᓴᖅᑭᑕᑦ ᐅᕙᑎ ᑎᑎᖅᑲᒥᑦ ᐱᔾᔪᑎᖃᓪᓗᐊᑕᖅᑐᖅ ᐅᑯᓂᖓ; 1) 
ᐸᒡᕕᓵᕆᕝᕕᐅᔭᕆᐊᖃᙱᑦᑐᒥᑦ ᐃᖅᑲᓇᐃᔭᕐᕕᖕᒥᑦ; 2) ᐃᓄᐃᑦ ᐃᖅᑲᓇᔭᕐᑎᑕᐅᓂᖏᓐᓄᑦ ᐸᖕᓇᐅᑎ ᐊᒻᒪᓗ 
ᐃᓄᐃᑦ ᐃᓕᓐᓂᐊᕐᑎᑕᐅᓂᖏᓐᓄᑦ ᐸᖕᓇᐅᑎ; 3) ᐱᓕᕆᖃᑎᒌᖕᓂᑦ ᐊᑭᑐᔫᑎᓄᓪᓗ ᐱᓕᕆᐊᑦ; 4) 
ᖃᐅᔨᓴᕐᑎᒻᒪᕆᐅᑉ ᓇᐃᓴᐃᓂᖕᒧᑦ ᐊᐅᓚᑦᑎᓂᖏᑦ; 5) ᑐᑭᓯᐅᒪᓂᖕᒧᑦ ᑎᑎᖅᑲᑦ; ᐊᒻᒪᓗ 6) ᑐᑦᑕᕕᐅᔪᑦ 
ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑎᒥᐅᔪᓄᑦ ᑲᑎᒪᔨᕋᓛᑦ. 
 
ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ  
ᒪᓕᒃᖢᒍ ᐸᒡᕕᓴᕐᕕᖃᖅᐸᙱᕝᕕᐅᔪᒧᑦ ᐃᖅᑲᓇᐃᔭᕐᕕᖃᕐᓂᕐᒧᑦ ᐊᑐᐊᒐᕆᔭᐅᔪᖅ, ᓄᓇᕗᑦ ᒐᕙᒪᒃᑯᖏᑦ 
ᐊᑐᖅᑎᑦᑎᖁᔨᖃᑦᑕᙱᑦᑎᐊᖅᐳᑦ ᐸᒡᕕᓴᒡᕕᖃᕐᓂᕐᒥᒃ, ᓲᖑᓴᒡᕕᖃᕐᓂᕐᒥᒃ ᖃᓄᑐᐃᓐᓴᕐᓘᓐᓃᑦ ᐊᑭᒋᐊᖅᓯᓂᕐᒥᒃ. 
ᐱᒻᒪᕆᐅᕗᖅ ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᐅᖃᓕᒫᖅᓯᒪᓗᑎ, ᑐᑭᓯᓯᒪᓗᑎ ᐊᒻᒪᓗ ᒪᓕᓪᓗᑎ ᑖᔅᓱᒥᖓ 
ᐊᑐᐊᒐᓕᐊᕆᔭᐅᓯᒪᔪᒥᒃ, ᐱᖃᓯᐅᑎᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᐃᑲᔪᖅᑐᐃᔪᑦ ᑕᒪᑐᒥᖓ 
ᐊᑐᐊᒐᕐᒥᒃ. ᐊᒻᒪᓗᑦᑕᐅᖅ, ᓂᕆᐅᒋᕙᒋᑦ ᑖᒃᑯᐊ ᐊᖓᔪᖅᑳᕆᔭᖅ ᑲᑎᒪᔨᖏᓪᓗ ᑲᒪᒋᔭᖃᖁᓪᓗᒋᑦ 
ᐸᒡᕕᓵᕆᓂᖃᖁᙱᓪᓗᒋᑦ ᐃᖅᑲᓇᐃᔭᕐᕕᖕᒥᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ. 

ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᖅ ᐊᒻᒪᓗ ᐃᓕᓐᓂᐊᕐᓂᖕᒧᑦ ᐸᖕᓇᐅᑎᑦ  
ᑲᑐᔾᔨᓗᑕ ᐱᓕᕆᐊᒃᓴᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᖏᕈᑕᐅᓯᒪᐃᓐᓇᕐᑐᖅ ᐃᖅᑲᓇᐃᔭᕐᑎᑦᑎᓂᖕᓂᑦ 
ᓴᙱᔪᓂᑦ, ᑭᒡᒐᖅᑐᐃᔪᓂᑦ ᐃᖅᑲᓇᐃᔭᕐᑎᓂᑦ, ᐱᕐᔪᐊᖑᖕᒪᑦ ᑲᔪᓯᑦᑎᐊᕐᓂᖏᑦ ᑎᒥᐅᔪᑦ ᓄᓇᕗᓪᓗ. ᑲᑐᔾᔨᓗᑕ 
ᖃᐅᔨᒪᔪᑦ ᐊᔪᙱᓐᓂᕆᔭᖏᓐᓂᑦ ᓄᓇᕗᒻᒥᐅᑦ ᐊᖏᕐᓯᒪᓪᓗᑎᒃᓗ ᐊᑐᕐᓂᖕᓂᑦ ᐊᒥᓱᓂ ᐊᔪᙱᑕᖏᓐᓂᑦ 
ᐱᔪᓐᓇᕐᑕᖏᓐᓂᓪᓗ ᐱᕈᖅᓴᐃᓂᒃᑯᑦ ᑲᔪᓰᓐᓇᕈᓐᓇᕐᑐᓂᑦ ᓄᓇᓕᖕᓂᑦ ᐱᕙᓪᓕᐊᓃᑦ, ᐃᓚᖃᕐᓗᓂ 
ᐃᓕᓐᓂᐊᕐᓂᖕᓂᑦ ᐱᓕᒻᒪᒃᓴᓂᖕᓂᓪᓗ, ᐊᒥᓱᓂ ᐃᖅᑲᓇᐃᔮᒃᓴᖃᓕᕐᓂᐊᕐᑐᑦ ᒪᑭᑉᐹᓪᓕᕐᓗᑎᒃᓗ ᓄᓇᓕᕗᑦ. 
ᓂᕆᐅᒃᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2023−ᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᖕᓇᐅᑖ 
ᓴᖅᑭᑦᑎᓂᐊᕐᑐᖅ ᐅᐸᓗᖓᐃᔭᕐᓯᒪᔪᓂᑦ ᖃᓄᐃᓕᐅᖕᓂᖕᓂᑦ ᐊᒥᓱᕈᕆᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᕐᑐᑦ 
ᓇᐅᒃᑯᓕᒫᖅ.  
 
 
ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐅᖃᕐᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂᑦ ᐃᖅᑲᓇᐃᔭᕐᑎᖏᑦ 56 
ᐳᓴᓐᑎᐅᓚᐅᕐᒪᑦ ᒫᑦᓯ 2021-ᒥᑦ, ᐃᓚᒋᐊᕐᖢᓂ 4 ᐳᓴᓐᑎᒥᑦ ᐊᕐᕌᒍᖓᓂᐅᓚᐅᕐᑐᖅ. ᓂᕆᐅᒃᐳᖓ 
ᑕᑯᔪᒪᓪᓗᒋ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᕙᓪᓕᐊᖏᓐᓇᕐᓗᑎᒃ 2022-23−ᒥᑦ, ᐱᓗᐊᕐᑐᒥᑦ ᐃᑲᔪᖅᑐᐃᓂᖅ 
ᐅᑯᓂᖓ 6−ᓂᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ.  
 
ᐃᓄᐃᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖕᒧᑦ ᐱᓕᕆᐊᒃᓴᑦ: ᐅᐱᒋᒋᕙᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᓚᐅᑎᑦᑎᓂᖏᓐᓂᑦ 32 ᐃᓄᖕᓂᑦ ᐃᖅᑲᓇᐃᔭᕐᑎᓂ ᐃᓄᐃᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖕᒧᑦ 
ᐱᓕᕆᐊᓃᑦᑐᑦ. ᐱᒻᒪᕆᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᔪᓰᓐᓇᕐᓗᑎᒃ ᑕᒪᑐᒥᖓ 
ᐃᓂᒃᓴᓕᐅᖏᓐᓇᕐᐸᒃᓗᑎᒃ ᖃᐅᔨᓴᐃᒃᑲᓐᓂᕐᓂᖕᓂᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᖕᒧᑦ ᐸᖕᓇᐅᑎᑦᓂ.   
 
ᐃᓗᐊᓂ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄ ᐱᓕᕆᐊᒃᓴᖅ ᐊᐅᓚᑦᑎᔨᒻᒪᕆᖕᒧᑦ ᐊᕐᕌᓂᐅᓵᕐᑐᖅ, 
ᐱᓕᕆᔨᒃᓴᑭᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᖑᕙᕆᐊᕆᓚᐅᕐᐳᑦ ᐱᕙᓪᓕᐊᓂᖓᓂ ᐃᓗᐊᓂ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ ᐱᓕᕆᐊᒃᓴᖅ ᐊᐅᓚᑦᑎᔨᒻᒪᕆᖕᒧᑦ.  ᖁᕕᐊᓇᕐᑐᖅ ᐅᑎᕐᐸᓪᓕᐊᓕᕐᒪᑕ 
ᓂᕆᐅᒃᐳᖓᓗ ᐱᒋᐊᖅᑕᐅᓛᕐᓂᖓ ᐱᓕᕆᐊᒃᓴᖅ 2022-23-ᒥᑦ.  
 
ᐃᓕᖅᑯᓯᕐᓂᑦ ᐃᓚᓕᐅᔾᔨᓂᖕᒧᑦ ᐱᓕᕆᐊᓄᑦ ᓇᓗᓇᐃᕐᓯᔾᔪᑎᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᓄᑦ 
ᐸᖕᓇᐅᑖ (2021-2024) ᓇᓗᓇᐃᕐᓯᓯᒪᔪᖅ ᐃᑲᔪᖅᑐᓂᖕᒥᑦ ᐃᓕᖅᑯᓯᓂ ᐃᓚᓕᐅᔾᔨᓗᑎᒃ ᐃᓚᐅᑎᑦᑎᓂᒃᑯᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᖏᓐᓂᑦ ᑕᒪᑐᒪᓂ ᐊᒡᒋᖅᑐᒥᑦ ᐊᕐᕌᒍᒥᑦ.  
ᐱᒻᒪᕆᐅᕗᖅ ᐋᖅᑭᒃᓱᐃᓗᓂ ᐱᓕᕆᐊᓪᓗᐊᑕᕐᓗ ᓇᓗᓇᐃᔭᐃᔾᔪᑎᓂᑦ ᑕᒪᑐᒧᖓ ᐱᓕᕆᐊᒧᑦ 
ᖃᐅᔨᓴᕐᑕᐅᖏᓐᓇᖃᑦᑕᕐᓗᓂ, ᕿᒥᕐᕈᔭᐅᕙᒃᓗᓂ ᐱᐅᓯᒋᐊᖅᑕᐅᕙᒃᓗᓂᓗ. ᓂᕆᐅᒃᐳᖓ ᐆᒻᒪᖅᑯᑎᓕᕆᔨᒃᑯᑦ 
ᐅᑯᓂᖓ ᐃᓚᐅᑎᑦᑎᖃᑦᑕᕐᓂᐊᕐᓂᖏᓐᓂᑦ 2022-23 ᐊᕐᕌᒍᑕᒫᖅᓯᐅᑎᒥ ᐅᓂᒃᑳᒥᑦ.           
 
ᑲᑐᔾᔨᖃᑎᒌᖑᔪᑦ ᐋᖅᑭᒃᓱᕐᑕᐅᒃᑲᓐᓂᕐᓂᖏᑦ ᑐᑭᓯᐅᒪᔪᖓ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ 
ᐃᓱᒪᒃᓴᕐᓯᐅᕐᒪᑕ ᐋᖅᑭᐅᒪᓂᖓᓂ ᐋᖅᑭᒋᐊᒃᑲᓐᓂᕈᒪᓪᓗᑎᒃ ᐃᑲᔫᑎᓂᐊᕐᑐᖅ ᑎᒥᐅᔪᒥ ᐱᓕᕆᐊᖃᕐᑎᓪᓗᒋᑦ 
ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᓪᓗ. ᓂᕆᐅᒃᐳᖓ ᐃᓕᑦᑎᒃᑲᓐᓂᕆᐊᒃᓴᖅ ᐸᖕᓇᐅᑎᔅᓯᓐᓂᑦ. 
 
ᐱᓕᕆᖃᑎᒌᖕᓂᖅ ᐊᒻᒪᓗ ᐊᕿᑐᔫᑎᓄᑦ ᐱᓕᕆᐊᒃᓴᑦ   
ᑲᑐᔾᔨᓗᑕ ᓇᓗᓇᐃᕐᓯᓯᒪᓕᕐᑐᑦ ᐆᒻᒪᖅᑯᑎᑐᓗᐊᙱᑦᑐᓂᑦ ᓯᓚᒧᓪᓗ ᐱᐅᔪᓂ ᒪᑭᒪᐅᑎᓂᑦ ᓯᕗᓪᓕᐅᔾᔭᒃᓴᑐᑦ. 
ᐅᓇ ᐱᓕᕆᐊᒃᓴᖅ ᐅᐸᓗᖓᐃᔭᕐᓯᒪᔪᕐᓗ ᐸᖕᓇᐃᓂᖅ ᐃᓕᓴᕐᓯᔪᖅ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᐊᒻᒪᓗ 

ᐱᓕᕆᖃᑎᒌᑦᑎᐊᕐᓂᖏᑦ ᓄᓇᕗᒻᒥᐅᑦ ᓄᓇᒥ ᐊᒻᒪᓗ ᐊᐅᓚᑦᑎᓪᓗᑎᒃ ᓄᓇᒥᙶᕐᑐᓂ ᑭᖑᕚᒃᓴᓄᑦ. 
 
ᐅᑭᐅᖅᑕᖅᑐᒥ ᐆᒻᒪᖅᑯᑎᒧ ᑮᓇᐅᔭᖁᑎᑦ: ᐱᒻᒪᕆᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᐃᒍᓗᓂᔾᔪᒃ 
ᐱᓕᕆᖃᑎᖏᑦ ᒐᕙᒪᑐᖃᒃᑯᓐᓂᑦ ᐱᓕᕆᓂᐊᕐᓗᑎᒃ ᐊᓯᐊᒎᕐᑐᓂᑦ ᐊᑐᒃᑲᓐᓂᕈᓐᓇᕐᑐᓂᓪᓗ 
ᐱᓕᕆᐊᖑᕙᓪᓕᐊᔪᒪᔪᓂᑦ ᓄᓇᕗᒻᒥᑦ, ᐱᓗᐊᕐᑐᒥᑦ, ᐅᑭᐅᖅᑕᖅᑐᒥᑦ ᐆᒻᒪᖅᑯᑎᓄᑦ ᑮᓇᐅᔭ 
ᑲᑐᔾᔭᐅᑎᑕᐅᓗᑎᒃ. ᑕᒪᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑲᔪᓰᓐᓇᕈᓐᓇᕈᑕᐅᕗᖅ ᐊᓯᔾᔩᓂᖕᓂᑦ ᐆᒻᒪᖁᑎᓄ 
ᒪᑭᒪᐅᑎᓂᑦ ᐱᕕᒡᔪᐊᖑᒻᒪᕆᒃᑐᖅ ᐊᑦᑕᕐᓇᙱᑦᑐᒥ, ᐋᒻᒪᒃᑐᓂ, ᐊᑭᑐᓗᐊᙱᑦᑐᓂᓪᓗ ᐆᒻᒪᖁᑎᖃᕐᓂᖕᒥᑦ.  
 
ᐆᒻᒪᖁᑎᓕᕆᓂᖕᒧᑦ ᐱᓕᕆᐊᒃᓴᑦ: ᐱᒃᑯᒍᓱᓚᐅᕐᑐᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ 
ᐆᒻᒪᖅᑯᑎᓕᐅᕈᑎᓄ ᐱᓕᕆᐊᖃᐃᓐᓇᕐᒪᑕ ᓴᖅᑭᑕᐅᓂᖓᓗ ᐃᒡᓗᕐᔪᐊᓄ ᓴᓇᕝᕕᐅᔪᓄᓪᓗ ᐆᒻᒪᖅᑯᓯᐅᕈᑎᓄ 
ᐱᓕᕆᐊᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᓂᖁᕙᒃᑲ ᐊᑭᓕᐅᕆᓂᖕᓂᑦ ᑕᒪᑐᒪᓂ ᐊᕐᕌᒍᒥᑦ. 
ᐊᒻᒪᓗᑦᑕᐅᖅ, ᐃᒻᒥᒃᑰᖅᑐᖅ ᐆᒻᒪᖅᑯᓯᐅᕈᑎᓄᑦ ᐱᓕᕆᐊᖅ ᐱᐊᓂᒃᑕᐅᓪᓗᐊᕐᖢᓂ ᓴᖅᑭᑕᐅᓗᓂᓗ 
ᐊᑐᓕᕐᑎᑕᐅᓂᐊᕐᓗᓂ. 
 
ᖃᒪᓂ'ᑐᐊᒥᑦ ᐊᖓᔪᖅᑳᖃᕐᕕᒃ ᐅᖃᐅᓯᕆᔪᒪᕙᕋ ᐅᒃᑯᐃᕐᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕐᕕᐊ 
ᖃᒪᓂ'ᑐᐊᒥᑦ. ᑕᒪᓐᓇ ᐱᒻᒪᕆᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑐᐊᙳᙱᑦᑐᖅ ᑭᓯᐊᓂᓕ ᓄᓇᓕᖕᒥᐅᓄᑦ 
ᖃᒪᓂ'ᑐᐊᒥᑦ.  
                          
 
ᐅᓇ ᐱᕐᔪᐊᖅ ᐊᐅᓚᑦᑎᕕᒃ ᐃᒡᓗᕐᔪᐊᕐᓗ ᐱᐅᓯᕚᓪᓕᕈᑕᐅᓂᐊᕐᑐᖅ ᐃᖅᑲᓇᐃᔭᕐᑎᑦ 
ᖃᓄᐃᙱᑦᑎᐊᕐᓂᖏᓐᓄ ᓈᒻᒪᒃᑎᐊᕐᓗᑎᒃᓗ ᐊᐅᓚᓂᖏᑦ.  
 
ᖁᕐᓗᖅᑐᒥᑦ ᒪᕐᕉᓕᖅᑲᖓᔪᓂ ᐆᒻᒪᖅᑯᓯᐅᕐᓂᖅ ᐊᐅᓚᐅᑎᖃᕐᕕᖕᒥᑦ: ᑕᑯᒃᑲᓐᓂᕈᒪᔪᖓᑦᑕᐅᖅ 
ᐱᕙᓪᓕᐊᑎᑕᐅᓂᖓᓂ ᐸᖕᓇᐃᓂᖅ ᓄᑖᒥ ᓯᕿᓂᕐᒨᕐᑐᒥᑦ−ᐅᖅᓱᐊᓗᖕᒨᕐᑐᒥᓪᓗ ᐆᒻᒪᖅᑯᓯᐅᕐᓂᖅ 
ᐊᐅᓚᐅᑎᖃᕐᕕᖕᒥᑦ ᖁᕐᓗᖅᑐᒥᑦ. ᐅᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᐱᒻᒪᕆᐅᔪᑦ ᖃᐅᔨᓗᒍ ᓄᓇᕗᑦ 
ᐱᔪᒥᒋᔭᖓᓂ ᐱᕚᓪᓕᕐᑎᓪᓗᓂᔾᔪᒃ ᐆᒻᒪᖁᑎ ᐃᒻᒥᖕᓂᒃ ᐱᓕᕆᔪᓐᓇᑦᑎᐊᕐᓂᖅ ᐱᐅᕐᓱᐊᕐᓂᐊᕐᓗᑎᒃᓗ ᐆᒻᒪᖁᑎ 
ᐆᒻᒪᖅᑯᑎᑖᕐᕕᐅᓲᓪᓗ.  
 
ᓄᓇᓕᖕᓂᑦ ᐅᐸᓗᖓᐃᔭᐅᑎᓄ ᐸᖕᓇᐅᑎᑦ: ᓂᕆᐅᒃᐳᖓ ᑐᓴᖅᑎᑕᐅᒃᑲᓐᓂᕆᐊᒃᓴᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐅᐸᓗᖓᐃᔭᐅᑎᓄ ᐸᖕᓇᐅᑎᓂᑦ ᓯᕗᒧᐊᖁᓪᓗᒋᑦ ᐊᖏᔪᑦ ᐊᑭᑐᔫᑎᑦ ᐱᓕᕆᐊᑦ 
ᐃᒃᐱᐊᕐᔪᖕᒥᑦ, ᖁᕐᓗᖅᑐᒥᑦ, ᖃᒪᓂ'ᑐᐊᒥᓪᓗ. ᐊᒻᒪᓗᑦᑕᐅᖅ ᐱᓕᕆᐊᒃᓴᖃᕈᓐᓇᐅᑎᑦ ᐊᐅᓚᐅᑎᖃᕐᕕᖕᓄᑦ 
ᓄᑖᙳᕆᐊᒐᒃᓴᓄᑦ ᐊᓯᔾᔨᒐᒃᓴᓄᓪᓗ ᐃᖃᓗᒃᑑᑦᑎᐊᓂ, ᐅᖅᓱᖅᑑᒥᑦ, ᐃᒡᓗᓕᖕᒥᑦ ᐃᖃᓗᖕᓂᓪᓗ. 
 
ᖃᐅᔨᓴᕐᑎᒻᒪᕆᒃ ᐊᒻᒪᓗ ᓇᐃᓴᖅᑕᐅᕙᒃᑐᓂᑦ ᐊᐅᓚᑦᑎᔾᔪᑎᑦ  
ᓱᓕᐊᓯᑦ ᐱᓚᐅᕋᒪ ᐊᔪᙱᑦᑐᒥ ᐃᓱᒪᒋᔭᒥ ᓈᒻᒪᓚᐅᕐᓯᒪᙲᓐᓇᕐᑐᑦ ᓇᐃᓴᐃᓂᕐᒧᑦ ᐊᐅᓚᑦᑎᔾᔪᑎᓂ ᑕᒪᑐᒪᓂ 
ᐊᕐᕌᒍᒥᑦ ᖃᐅᔨᓴᕐᑕᓂ ᖃᐅᔨᓴᕐᑎᒻᒪᕆᐅᑉ ᑎᑎᕋᕐᕕᐊᓂᑦ.  
 
ᐃᓛᒃᑰᕐᑐᖅ ᖃᐅᔨᓴᕐᑎᒻᒪᕆᐅ ᐅᓂᒃᑳᖓ ᖃᐅᔨᓚᐅᕐᑐᖅ “ᐱᑕᖃᙱᓐᓂᖓ ᐊᑑᑎᓕᖕᒥᑦ ᓇᐃᓴᐃᔾᔪᓯᖕᓂᑦ 
ᓈᒻᒪᒃᑐᓂᓪᓗ ᐱᐅᓯᕐᓂᑦ ᐊᑐᕐᑕᐅᓂᖏᑦ ᐃᓚᒃᓴᐃᑦ ᑭᓂᖅᑎᕈᑎᓪᓗ”, ᑎᑎᕋᕆᐊᓕᑦ ᐊᔪᙱᑦᑐᒥ 
ᖃᐅᔨᓴᕈᑎᒥᑦ. ᑕᒪᓐᓇ ᐃᓱᒫᓗᖕᓇᕐᑐᖅ ᐅᕙᓐᓄ ᒥᓂᔅᑕᐅᓪᓗᖓ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᔾᔨᐸᓗᐊᓂ 
ᐅᖃᐅᔾᔪᖅᑕᐅᓚᐅᕐᑐᑦ 2019-2020−ᒥᑦ, ᖃᐅᔨᓴᕐᑎᒻᒪᕆᐅᑉ ᐅᓂᒃᑳᖓ ᓇᓗᓇᐃᕐᓯᓚᐅᕐᑐᖅ 

ᐱᑕᖃᕆᐊᖃᕐᓂᖓᓂ ᐊᑑᑎᓕᖕᒥᑦ ᓈᒻᒪᒃᑐᓂᓪᓗ ᓇᐃᓴᐃᔾᔪᓯᕐᓂᑦ.  
 
2022-23−ᒥᑦ ᓂᕆᐅᒃᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᕐᕕᓐᓄᐊᕐᓯᓗᑎᒃ ᐃᓗᐃᑦᑑᓕᖓᔪᒥ 
ᐸᖕᓇᐅᑎᒥᑦ ᓇᓗᓇᐃᕐᓯᓯᒪᔪᖅ ᖃᓄᖅ ᐊᑑᑎᖃᕐᑐᓂ ᓈᒻᒪᒃᑐᓂᓪᓗ ᐊᐅᓚᔾᔪᑎᖃᓂ 
ᐊᑐᓕᕐᑎᑦᑎᓂᐊᕐᒪᖔᖏᑦ ᑎᒥᐅᔫᑉ ᓇᐃᓴᐃᓂᖕᒧᑦ ᐊᐅᓚᑦᑎᔾᔪᑎᖏᓐᓂᑦ. ᓂᕆᐅᒃᐳᖓ ᐱᓂᐊᕆᐊᒃᓴᖅ 
ᐊᔪᑐᑦ ᖃᐅᔨᓴᕈᑎᑦ 2022-23-ᒥᑦ.  
 
ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 
ᓄᓇᕗᒻᒥᑦ ᑎᒥᐅᔪᑦ ᑲᑎᒪᔨᕋᓛᖏᑎᒍᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖁᕙᒃᑲ ᐋᖅᑭᒃᓯᓂᐊᕐᓗᑎᒃ 
ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖕᒥᑦ ᓄᓇᕗᑦ ᒐᕙᒪᒃᑯᓐᓂᑦ. ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 
ᓴᙱᒃᑎᑉᐹᓪᓕᕈᑕᐅᓂᐊᕐᑐᖅ ᐱᓕᕆᖃᑎᒌᖕᓂᑎᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓈᒻᒪᒃᑐᓂ ᐊᑑᑎᓕᖕᓂᑦ 
ᐱᓕᕆᐊᖑᓂᖏᑦ ᐊᐅᓚᑕᑦ ᐱᔨᑦᑎᕐᓂᖏᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖏᓐᓂᑦ.  
 
ᐅᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᓴᙱᒃᑎᑉᐹᓪᓕᕈᑎᓂᐊᕐᑐᖅ ᑐᙵᕕᐅᔪᓂ ᑐᙵᕕᖕᓂᑦ 
ᓇᖕᒥᓂᕐᓱᕐᓂᖕᒥᑦ, ᓵᑕᐅᔪᓐᓇᕐᓂᖕᒥᑦ ᐃᑲᔪᖅᑎᒌᖕᓂᖕᒥᓪᓗ ᓄᓇᕗᒻᒥᐅᑦ ᐱᐅᓛᓂ ᐱᔨᑦᑎᕐᑕᐅᖁᓪᓗᒋᑦ. 
 
ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ  ᓄᓇᕗᒻᒥᓪᓗ ᑎᒥᐅᔪᓄᑦ ᑲᑎᒪᔨᕋᓛᑦ  
ᐱᒻᒪᕆᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓗᑎᒃ ᐱᓕᕆᖃᑎᒋᔭᖏᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᓯᖏᓐᓂᓪᓗ ᓄᓇᕗᒻᒥᑦ ᑎᒥᐅᔪᓂᑦ. ᑲᔪᖏᖅᓱᖅᐸᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐃᓚᐅᖏᓐᓇᖁᓪᓗᒋᑦ ᐃᑲᔪᖅᑐᐃᖏᓐᓇᓪᓗᑎᒃᓗ ᓄᓇᕗᒻᒥᑦ ᑎᒥᐅᔪᑦ ᑲᑎᒪᔨᕋᓛᖏᓐᓂᑦ. ᐱᕕᒃᓴᖅ 
ᐱᓕᕆᖃᑎᖃᕋᔭᕐᓂᕐᒥᒃ ᓄᓇᕗᒻᒥᐅᑦ ᐊᓯᖏᓐᓄᑦ ᐅᑭᐅᖅᑕᖅᑐᒥ ᐊᕕᒃᓯᒪᔪᓄᑦ ᐊᑐᖅᑐᐊᕐᕕᖕᓄᑦ 
ᐊᓐᓂᕐᓇᖅᑐᒻᒪᕆᐅᕗᖅ, ᐃᒪᐃᑎᑦᑎᑐᐃᓐᓇᙱᓪᓗᓂ, ᐃᑲᔪᖅᓯᑐᐃᓐᓇᙱᓪᓗᓂ ᑲᔪᓯᑎᑦᑎᓇᔭᕐᓂᕐᒥᒃ ᐱᐅᔪᒥᒃ 
ᐃᖅᑲᓇᐃᔭᖃᑎᖃᕋᔭᕐᓂᕐᒥᒃ, ᑭᓯᐊᓂᓗ ᐱᕕᒃᓴᖃᖅᑎᑦᑎᓗᓂ ᐊᑐᖅᑐᐊᕐᕕᖕᓂᒃ ᐱᓕᕆᖃᑎᒌᒐᔭᕐᓂᖏᓐᓂᒃ 
ᐊᐴᑎᓯᒪᔪᒪᓗᑎᒃ ᐊᑐᓪᓚᕆᒋᐊᖃᖅᑕᒥᓂᒃ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᕆᔭᕆᐊᖃᖅᑕᒥᓂᒃ.  
 
 
ᓵᑕᐅᔪᓐᓇᕐᓂᖅ ᑮᓇᐅᔭᓕᕆᓂᕐᒥᓪᓗ ᐊᐅᓚᑦᑎᓂᕐᒧᑦ ᐅᓂᒃᑳᓕᐊᑦ ᓂᕆᐅᒋᔭᐅᔪᑦ 2022−23-ᒧᑦ  
ᑐᙵᕕᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪᓗ ᑭᒃᑯᑐᐃᓇᕐᓄᑦ ᑐᑦᑕᕕᑦ ᓴᓇᓯᒪᔪᑦ ᑭᒃᑯᑐᐃᓇᑦ 
ᑕᑎᒋᔭᐅᖏᓐᓇᖁᓪᓗᒋᑦ ᒪᓕᑦᑎᐊᕐᓂᒃᑯᑦ ᑐᙵᕕᐅᔪᓂᑦ ᐱᐅᔪᓂ ᐊᐅᓚᑦᑎᓂᖕᓂᑦ. ᑕᒪᓐᓇ ᐊᖏᕐᓯᒪᓂᖅ 
ᓴᖅᑭᔮᕐᓂᐊᕐᓗᓂ ᓵᑕᐅᔪᓐᓇᕐᓂᕐᓗ ᒪᓕᒋᐊᖃᕐᑕᐃᓐᓇᕆᕙᕗᑦ ᑮᓇᐅᔭᓂ ᐅᓂᒃᑳᓕᐅᕆᐊᖃᕐᓂᖕᓂᑦ 
ᑲᒪᒋᔭᒃᓴᓪᓗ ᓇᓗᓇᐃᔭᕐᓯᒪᔪᑦ ᒪᓕᒐᓕᐊᒥᑦ.  
 
ᑖᓐᓇ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ, ᐃᓚᖓᑦ IX, ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ, ᓇᓗᓇᐃᕆᕗᖅ ᖃᓄᖅ 
ᐅᓂᒃᑳᓕᐅᕆᐊᖃᕐᓂᕐᒥᒃ ᓇᐃᓈᖅᓯᒪᔪᓂ ᐊᒻᒪᓗ ᖃᓄᖅ ᐊᑯᓂᐅᑎᒋᔭᕆᐊᖃᕐᒪᖔᑕ ᐅᓂᒃᑳᓕᐊᖑᔪᑦ ᓄᓇᕗᒻᒥ 
ᑭᒃᑯᑐᐃᓐᓇᕐᓄᑦ ᑎᒥᐅᔪᓄ ᐱᖃᓯᐅᑎᓪᓗᒋᑦ ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ ᐊᑐᓕᖁᔭᓕᐊᕆᔭᐅᓯᒪᔪᑦ 
ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ. ᐊᒻᒪᓗᑦᑕᐅᖅ, ᖃᐅᔨᒪᓂᐊᖅᐳᓯ ᑕᑯᒃᓴᐅᑎᑦᑎᑦᑎᐊᒃᑲᓐᓂᕈᒪᔪᑦ, 
ᓵᑕᒃᓴᐅᓗᑎᑦ ᐊᑑᑎᖃᒃᑲᓐᓂᕐᓕᕐᓗᓂ, ᒥᓂᔅᑕᑦ ᐱᔭᒃᓴᖃᖅᑐᑦ ᓄᓇᕗᒻᒥᑦ ᑲᑐᔾᔨᖃᑎᖏᑦ 
ᐊᐅᓚᑦᑎᑐᐃᓐᓇᕆᐊᓖᑦ ᑐᓴᒐᒃᓴᒃᑲᓐᓂᕐᓂᑦ ᓄᓇᕗᑦ ᒐᕙᒪᖓᓂ ᐊᒻᒪ ᓄᓇᕗᒻᒥᐅᓂ. ᐅᓂᒃᑳᓕᐅᕆᓂᖕᒧᑦ 
ᑲᒪᒋᔭᒃᓴᐃᑦ ᐃᓚᖃᕐᑐᑦ ᓴᖅᑭᑦᑎᓂᖅ ᐅᑯᓂᖓ ᒪᓕᒐᓕᐅᕐᕕᖕᒧᑦ: 

• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ  ᐱᓕᕆᐊᒃᓴᓄ ᐸᕐᓇᐅᑖ, ᐊᑕᐅᑦᑎᒃᑯᑦ ᓴᖅᑭᑕᐅᓛᖅᑐᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᔾᔪᑎᓄᑦ ᐸᕐᓇᐅᑎᖏᑦ ᓴᖅᑭᑕᐅᓕᖅᐸᑕ. 

•         ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ ᓂᐅᕕᐊᖑᕙᓪᓕᐊᔪᓂᑦ, 
ᑳᓐᑐᕌᒃᑕᐅᔪᓕᒫᓂᒃ ᐊᒻᒪᓗ ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ.  ᑖᓐᓇ ᐅᓂᒃᑳᖅ ᐱᖃᓯᐅᔾᔨᓯᒪᔭᕆᐊᖃᖅᑐᑦ, ᒥᑭᓂᖅᐹᒃᑯᑦ, ᑐᑭᓯᒋᐊᕈᑎᒃᓴᓂᑦ 
ᒫᓐᓇᐅᔪᒥᒃ ᐊᑐᐃᓐᓇᐅᑎᑕᐅᔪᒥ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᓂᐅᕕᐊᖑᕙᓪᓕᐊᔪᓄᑦ ᐅᓂᒃᑳᓄᑦ, 
ᐊᑐᖅᑐᐊᕐᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ ᐅᓂᒃᑳᖓ ᐊᒻᒪᓗ ᐃᖅᑲᓇᐃᔭᕐᓂᐊᕐᓂᕐᒧᑦ ᐊᖏᕈᑎᒃᑯᑦ 
ᖃᓄᐃᓐᓂᐅᔪᑦ ᐅᓂᒃᑳᖓ.  

• ᓂᕆᐅᒋᕙᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓚᐅᓇᔭᕐᓂᖏᓐᓂᒃ ᐊᕕᒃᓯᒪᓂᕐᒥ ᑯᐊᐳᕇᓴᕆᔭᐅᔪᑦ  
ᑲᑎᒪᔨᕋᓛᖏᑕ ᐱᓕᕆᐊᕆᔭᖓᓂᒃ ᓴᖅᑭᑎᑦᑎᔪᒪᓪᓗᑎᒃ ᐊᑕᐅᓰᓐᓇᓕᑎᑕᐅᔪᒥᒃ 
ᐊᑐᖅᑕᐅᔪᓐᓇᖅᑐᒥᒃ ᐱᓕᕆᐊᓄᑦ ᐅᓂᒃᑲᐅᓯᖃᕐᓂᐊᕐᓗᓂ ᑕᒪᐃᓐᓄᑦᑎᐊᖅ ᐊᕕᒃᓯᒪᓂᕐᒥ 
ᐅᑭᐅᖅᑕᖅᑐᒥ ᑯᐊᐳᕇᓴᕆᔭᐅᔪᓄᑦ. 

•        ᓂᕆᐅᒋᔭᖏᓐᓄᑦ ᑎᑎᖅᑲᓕᐊᖓᓄᑦ ᑭᐅᔾᔪᑕᐅᔪᖅ, ᖃᓄᐃᓕᐅᕆᐊᖃᕐᓂᕐᒧᑦ ᑎᑎᖅᑲᖏᑦ ᐊᒻᒪ 
ᒥᓂᔅᑕ ᑎᓕᐅᕈᑎᖓ ᓯᕗᓪᓕᖅᐹᒥ ᒪᓕᒐᓕᐅᕐᕕᖕᒥ ᑲᑎᒪᓕᖅᐸᑕ ᑭᖑᓂᑦᑎᐊᖓᒍᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᑎᖅᑲᐅᓯᐊᓚᐅᖅᑎᓪᓗᒋᑦ.  
 

2022-23−ᒥ ᖃᐅᔨᒪᖁᔭᐅᒐᓗᐊᖅᐳᓯ ᐅᓂᒃᑳᓕᐊᕆᔭᐅᒋᐊᓕᑦ ᑐᓐᓂᖅᑯᑕᐅᓗᑎᒃ ᑮᓇᐅᔭᓕᕆᔨᒃᑯᓐᓄᑦ, 
ᑭᒃᑯᑐᐃᓐᓇᓄᓪᓗ ᑎᒥᖁᑎᒋᔭᐅᔪᑦ ᐊᐅᓚᑦᑎᔨᑦ, ᐊᕐᕌᒍᒥ ᑎᓴᒪᐃᖅᓱᕐᓗᒋᑦ ᐱᓕᕆᐊᖑᕙᒡᓗᑎᒃ ᑐᑦᑕᕐᕕᐅᔪᑦ 
ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐊᑐᕐᓗᒋᑦ ᐅᓂᒃᑳᓕᐅᕐᓂᐊᕐᓗᑎᒃ ᑎᑎᕋᖅᓯᒪᕙᒌᖅᑐᖁᑎᖏᑦ ᐱᕕᒃᓴᐃᓪᓗ 
ᐊᑖᓂ ᓇᓗᓇᐃᖅᓯᒪᔪᑦ ᒪᓕᒃᑕᐅᔪᓐᓇᕐᓗᑎᒃ: 
 

• ᐅᓂᒃᑳᕐᓂᕐᒧᑦ ᐊᑐᖅᑕᐅᔪᓐᓇᖅᑐᖅ ᐃᓚᖃᕐᓂᐊᖅᐳᖅ ᐱᓕᕆᕝᕕᖕᒧᑦ ᑮᓇᐅᔭᖁᑎᒋᔭᐅᔪᓂᒃ, 
ᐊᑐᐊᒐᕐᓄᑦ ᖃᓄᐃᓕᐅᕐᓂᐊᕐᓂᕐᒧᓪᓗ ᐱᕙᒌᔭᕐᓂᕐᒥᒃ, ᑮᓇᐅᔭᖁᑎᒋᔭᐅᓚᐅᑲᒃᑐᓂᒃ 
ᑮᓇᐅᔭᓕᕆᓂᕐᒧᑦ ᐊᔾᔨᒌᙱᓐᓂᖏᓐᓄᑦ ᐅᓂᒃᑲᐅᓯᑦ ᐊᑭᓕᖅᓱᒐᒃᓴᓄᓪᓗ ᖃᓄᐃᓕᖓᓂᐊᕋᓱᒋᔭᐅᔪᑦ 
ᑕᒪᐃᖕᓄᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ, ᐊᑭᑐᔪᓄᓪᓗ. ᑖᒃᑯᐊ ᑐᓐᓂᖅᑯᑕᐅᔭᕆᐊᖃᖅᐳᑦ 
ᐅᓪᓗᐃᑦ 10 ᐃᓗᐊᓂ ᐃᓱᓕᓯᒪᓕᖅᐸᑦ ᑎᓴᒪᐃᖅᓱᖅᓯᒪᓂᖓ, ᐃᓚᒋᔭᐅᓗᓂ ᐊᕐᕌᒎᑉ ᐃᓱᐊᓄᑦ 
ᑮᓇᐅᔭᓄᑦ ᖃᓄᐃᓕᖓᓂᐊᕋᓱᒋᔭᐅᔪᖅ ᐃᓚᖃᕐᓗᓂ ᖄᖏᐅᑎᔾᔪᑎᓂᒃ/ᐊᑮᑦᑐᕆᔭᐅᓕᖅᑐᓂᒃ 
ᐅᓂᒃᑲᐅᓯᖃᕐᓂᕐᒥᒃ. 

• ᑲᑎᒪᔩᑦ ᐊᖏᖅᓯᓚᐅᖅᐳᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᔾᔨᒌᖏᔾᔪᑎᖏᓐᓄᑦ ᐅᓂᒃᑳᑦ 
ᑐᓐᓂᖅᑯᑕᐅᔭᕆᐊᓖᑦ ᐅᓪᓗᑦ 30 ᐊᓂᒍᖅᑎᓪᓗᒋᑦ ᑕᖅᑮᑦ ᐱᖓᓱᑦ ᓈᑉᐸᑕ ᐱᓕᕆᑎᓪᓗᒋᑦ ᐊᑐᓂ.  
 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖁᔭᐅᕗᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᐅᓂᒃᑳᓕᐅᖅᑎᓄᑦ ᐊᐅᓚᑦᑎᔨᓄᓪᓗ 
ᐊᑐᐃᓐᓇᕈᖅᑎᓪᓗᒋᑦ ᑎᑎᖅᑲᑦ ᑐᒃᓯᕋᐅᑕᐅᓯᒪᔪᓕᒫᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕇᓐᓇᖅᑕᖓᓐᓂᒃ 
ᖃᐅᔨᒪᔭᐅᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᑮᓇᐅᔭᓕᕆᔾᔪᓯᖏᑦ ᓈᒻᒪᒡᓗᑎᒃ ᐊᑐᓕᖅᑎᑕᐅᕙᒡᓗᑎᒃ: 

• ᐋᖅᑭᒃᑕᐅᓯᒪᔪᓕᒫᑦ ᐱᓕᕆᔾᔪᑎᒃᓴᑦ ᑎᑎᕋᖅᓯᒪᔪᑦ ᐱᔭᐅᒋᐊᓕᑦ ᐱᕙᒌᔭᕐᓂᐊᕐᓗᒋᑦ ᑲᑎᖅᓱᖅᓯᒪᔪᑦ ᐃᓄᐃᑦ 
ᑮᓇᐅᔭᖁᑎᖏᑦ ᕿᓚᒻᒥᐅᓛᖅᑯᑦ ᒪᓕᒡᓗᒍ ᑐᓂᐅᖅᑲᐅᑕᐅᓯᒪᔪᖅ ᒪᓕᒃᑕᐅᒋᐊᓕᑦ. 

•         ᐊᐅᓚᑦᑎᓂᕐᒧᑦ ᑎᑎᖅᑲᑦ ᐊᓯᖏᓪᓘᓐᓃᑦ ᐅᓂᒃᑳᕆᐊᖃᕐᓃᑦ (ᐃᓚᒋᔭᐅᓗᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑭᐅᓂᕆᔭᖓᑦ) ᓴᖅᑭᑎᑕᐅᓗᓂ ᑕᒻᒪᖅᓯᒪᔪᖅᓯᐅᖅᑎᒥᑦ (ᑕᒪᐃᑉᓄᑦ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᑲᓇᑕᒥᐅᓄᑦ ᐊᓯᐊᓗ ᓇᓕᐊᑐᐃᓐᓇᖅ ᐃᓛᒃᑯᖅᑐᖅ ᑕᒻᒪᖅᓯᒪᔪᖅᓯᐅᖅᑎ) 
ᑕᒪᐃᓐᓄᑦᑎᐊᖅ ᑕᒻᒪᖅᓯᒪᔪᖅᓯᐅᕐᓂᕐᓄᑦ ᐱᓕᕆᐊᖑᔪᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᒧᑦ.  

• ᐅᑯᐊ ᐅᓂᒃᑳᓕᐊᑦ ᑐᓂᔭᐅᓛᕐᑐᑦ ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᓐᓄᑦ 
ᐃᓚᒋᔭᐅᓗᓂ ᐊᕐᕌᒎᑉ ᕿᑎᐊᓂ ᑐᓴᖅᑎᑦᑎᒋᐊᕈᑎᓂ ᐅᕝᕙᓘᓐᓃᑦ ᑲᑎᒪᔨᕋᓛᑦ ᑐᒃᓯᕋᕐᑎᓪᓗᒋᑦ.  

 
ᐃᓱᒪᒋᓪᓗᒍ ᓴᙱᒃᑎᒋᐊᕆᓂᖅ ᓄᓇᕗᑦ ᑭᒃᑯᑐᐃᓇᕐᓄᑦ ᑐᑦᑕᕕᖕᓂᑦ, ᐱᒻᒪᕆᐅᕗᖅ ᐅᖃᖃᑎᒌᖃᑦᑕᕐᓂᖅ 
ᐊᒻᒪᓗ ᑐᓴᐅᒪᖃᑎᒌᖕᓂᖅ ᑲᔪᓰᓐᓇᕐᓗᓂ ᒐᕙᒪᑦᑎᓐᓂᑦ, ᑲᔪᓰᓐᓇᕐᓗᑕ ᑐᙵᓇᕐᑐᒥᑦ ᐱᓕᕆᖃᑎᒌᑦᑎᐊᕐᓂᖕᒥᑦ 
ᑖᒃᑯᖕᓇᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᓇᐅᒃᑯᓕᒫᖅ.  
 
ᓂᕆᐅᒃᐳᖓ ᐅᖃᐅᓯᖃᕆᐊᒃᓴᖅ ᐃᓕᖕᓂᑦ ᓯᕗᓪᓕᐅᔾᔭᒃᓴᓂᑦ ᓂᕆᐅᒋᔭᓂᓪᓗ ᓇᓗᓇᐃᕐᓯᓯᒪᔪᑦ ᒫᓂ, 
ᐊᒻᒪᓗᑦᑕᐅᖅ ᑐᓴᕐᕕᒋᓂᐊᕐᓗᑎᒋᑦ ᑭᐅᔭᕐᓂ ᐆᒧᖓ ᑎᑎᖅᑲᒧᑦ. 
 
ᐅᕙᙶᖅᑐᖅ, 
 
 
 
 
ᑯᕋᐃᒡ ᓯᒪᐃᓚᒃ   
 
ᐊᔾᔨᖏᓐᓂᑦ ᐱᔪᑦ: ᕆᒃ ᕼᐊᓐᑦ, ᐊᖓᔪᖅᑳᖅ ᑐᑭᒧᐊᒃᑎᑦᑎᔨᒻᒪᕆᒡᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
  ᔨᐊᕝ ᑦᓴᐅᓐ, ᒥᓂᔅᑕᐅᑉ ᑐᒡᓕᐊ − ᑮᓇᐅᔭᓕᕆᔨᒃᑯᓐᓄᑦ 

